
KENNSLUPAKKI LISTASAFNS REYKJAVÍKUR 

Með útgáfu kennslupakka er markmið fræðsludeildar Listasafns Reykjavíkur að koma til móts 
við kennara og aðstoða við undirbúning og eftirfylgni safnheimsóknar. Tilgangur pakkans er 
að gera safneign aðgengilegri og safnheimsóknir markvissari. Vel undirbúin heimsókn getur 
verið lærdómsrík og haft mikil áhrif á viðhorf til náms. Það er skólum í hag að nýta sér 
safnheimsóknir sem hluta af námi. Auk þess að kynnast safnaumhverfi er safnið vettvangur 
sem býður upp á mikla möguleika í námi. Umhverfi safna er frábrugðið hefðbundinni 
kennslustofu og getur verið ferskur andblær í almennu námi, veitt innblástur og virkað sem 
vítamínssprauta fyrir nemendur í nálgun við námsefnið. Áherslur á virkni nemenda og 
ályktunarhæfni þeirra getur lífgað upp á kennsluna þannig að nemendum finnist þeir leggja 
eitthvað af mörkum.  

Safngripir og samhengi þeirra er uppspretta þekkingar og upplifunar hvort sem horft er til 
minja- og náttúrugripa eða listaverka. Safngripir geta haft ólíka þýðingu fyrir ólíka hópa, 
merking gripa getur breyst og er háð samhengi samtímans og sögunnar. Áherslur í 
safnfræðslu hafa færst frá því að miðla þekkingu einhliða yfir í að virkja safnið sem vettvang 
persónulegra hugsmíða. Það er á ábyrgð safna að veita tækifæri til menntunar, sér í lagi að 
fræða um eigin menningu. Auk þess hvetja til uppbyggingar á viðhorfum og gildum sem 
fóstra menningarlæsi. Nám felur í sér mótun hæfileika, þekkingu, skilning, gilda, hugmynda 
og tilfinninga. Vel heppnað nám leiðir af sér breytingar, þroska og viljann til að læra meira. 
Það liggur því í augum uppi að metnaður safnfræðslu eigi að snúast um að virkja gesti til 
þekkingarsköpunar í samtali við frjóan vettvang safneignar, sýninga og annarar miðlunar.  

 

Listasafn Reykjavíkur hefur umsjón með listaverkaeign Reykjavíkurborgar. Þar ber helst að 
nefna Kjarvalssafn, Ásmundar- og Errósafn. Í eigu borgarinnar er einnig töluvert af verkum 
eftir íslenska og erlenda myndlistarmenn, fjöldi útilistaverka og byggingarlistasafn. Frá 
stofnun hefur starfsemi safnsins vaxið og er í dag staðsett í þremur safnhúsum víðsvegar um 
borgina. Kjarvalsstaðir við Klambratún, opnuðu árið 1973, Ásmundarsafn við Sigtún var 
opnað almenningi árið 1983 og hluti af Hafnarhúsi í miðbæ Reykjavíkur opnaði sem 
sýningarrými safnsins og skrifstofur árið 2000.  

Leiðarljós Listasafns Reykjavíkur er að sýna helstu stefnur og strauma í list samtímans. Þar 
með gera borgarbúum, þar á meðal kennurum og nemendum kleift að fylgjast með 
framsækinni íslenskri og alþjóðlegri myndlist. Þrátt fyrir að sýningarstarf safnsins sé áberandi 
sinnir safnið ekki síður öðrum skyldum sem einkenna safnastarf. Svo sem rannsóknum og 
skráningu á listaverkum safnsins og varðveislu svo það geti þjónað menningarsögulegu 
hlutverki sínu til frambúðar. Auk þess sinnir safnið fræðslu, kynningu og útgáfu með það að 
markmiði að gera nútímalist aðgengilega öllum. Starfið er því fjölbreytt og starfræktar eru 
deildir innan safnsins sem sinna meðal annars rekstri, fræðslu, safneign, sýningum og 
kynningarmálum.  

Túlkun listaverka 

Upplifun á listaverki getur verið margs konar og manneskjur geta upplifað sama listaverkið á 
ólíkan hátt. Það má segja að það séu ekki til rangar ástæður fyrir því að eitthvert listaverk 
falli manni í geð, en það eru til rangar ástæður fyrir því að mislíka ákveðið listaverk. Þrátt 
fyrir að persónuleg upplifun sé mikilvæg má segja að víðtækari túlkun geti dýpkað 
upplifunina og byggt upp merkingarbæra þekkingu sem í upphafi voru einungis hughrif. 
Einnig getur túlkun leyst upp fordóma sem standa í vegi fyrir því að áhorfandinn njóti 
listaverksins.  

Ways In, er módel sem Tate í Bretlandi gaf út árið 2006. Samkvæmt því er túlkun 
grundvallarhæfni sem þarf að ná tökum á fyrir alla kennslu og nám tengt listaverkum. 
Túlkun er í raun fjórþætt ferli sem samanstendur af: Persónulegri upplifun, listaverkinu 
sjálfu, inntaki þess og samhengi. Þetta er gott að hafa í huga þegar kenna á nemendum að 
nálgast listaverk.  

Persónuleg upplifun 

Viðbrögð okkar við listaverkum eru mótuð af okkur 
sjálfum. Eigin reynslu, upplifun okkar og þekkingu. 
Tilvalinn upphafspunktur þegar rýnt er í listaverk.  

 Ég sjálfur, mín fyrstu viðbrögð. 

 Minn heimur, nánasta umhverfi. 

 Mín reynsla, hvernig spilar hún inn í. 

 

Að nálgast listaverkið 

Vandleg greining á efnum og ferlum listaverks getur 
aukið skilning okkar á verkinu. Þau geta sagt okkur 
um ásetning listamannsins. 

 Litur, form, áferð. 

 Bygging, stærð, rými. 

 Efni, ferli, sjónarhorn. 

 Hljóð, tími, staða. 

 

Að nálgast inntakið 

Hvað er listaverkið að segja okkur? Hvert er 
viðfangsefni þess og innihald? Eru einhver skilaboð í 
verkefninu sem eiga að ná til okkar?  

 Innihald, skilaboð.  

 Heiti listaverksins. 

 Viðfangsefni. 

 Tegund, þema. 

 

Að nálgast samhengið 

Listaverk verður ekki til í tómarúmi. Við getum bætt 
skilning okkar á því með því að skoða hvenær, hvar 
og eftir hvern verkið er. Merking verksins eykst 
einnig með tímanum.  

 Hvenær, hvar og hver. 

 Sagan, samtíminn. 

 Umhverfi verksins, stofnanalegt samhengi. 

 

 

 
 
 
 
 
 



Bergsveinn Þórsson  Kennslupakki Listasafns Reykjavíkur 

4 
 

UNDIRBÚNINGUR FYRIR SAFNHEIMSÓKN 

SAMANTEKT FYRIR KENNARA 

„Því er gjarnan haldið fram að góð kennsla standi og falli með góðum undirbúningi.“1 Með 
þessum orðum leggur Ingvar Sigurgeirsson línurnar í upphafi bókar sinna Að mörgu er að 
hyggja. Því er vel við hæfi að undirstrika mikilvægi undirbúnings fyrir safnheimsókn. Ýmislegt 
er sameiginlegt með heimsókn skólahópa í safn og hefðbundinni kennslu.  

Undirbúningur kennara fyrir safnheimsókn skiptir miklu máli fyrir jákvæða upplifun 
nemenda. Undirbúningur eykur líkurnar á að nemendur læri af heimsókninni. Vel heppnuð 
safnheimsókn er eftirminnileg og getur þar af leiðandi nýst sem hluti af almennu námi að 
heimsókn lokinni. Auk þess eykur góður undirbúningur líkurnar á því að nemendum líki 
safnið og sæki það aftur síðar.  

Án undirbúnings getur safnheimsókn jafnvel haft neikvæðar afleiðingar. Þar sem nemendur 
þræða ókunnar slóðir, óundirbúnir án þess að hafa minnstu hugmynd um tilgang 
heimsóknarinnar. Rétt eins og að jákvæð upplifun getur lifað lengi með nemanda getur 
neikvæð minning um safnheimsókn gert það einnig. Það er því mikilvægt að kennarar hugi 
vel að undirbúningi heimsóknar með áherslur á markmið, tilgang heimsóknar og skipulag.  

Þetta er eins konar leiðarvísir sem ekki þarf að fylgja í einu og öllu en ætti að vera til vitnis 
um það að undirbúningur skiptir sköpum. Í pakkanum eru tillögur að ólíkum markmiðum 
settar fram, ásamt fjölbreyttum heimsóknarmöguleikum sem hluti af undirbúningi kennara 
og nemenda. Einnig er mikilvægi eftirfylgdar undirstrikuð og ýmsar tillögur settar fram henni 
til stuðnings.  

 

 

HAFÐU SAMBAND 

Í Listasafni Reykjavíkur er tekið á móti um 10 til 12 þúsund nemendum árlega af öllum 
skólastigum í safnhúsin þrjú. Safnfræðsla er veitt skólum að kostnaðarlausu og safnkennarar 
eru um fimm talsins. Tekið er á móti skólahópum á virkum dögum milli klukkan 8:30 og 
15:30 eða eftir samkomulagi. Heimsóknin tekur eina til tvær kennslustundir. Hámarksfjöldi 
nemenda í hópi er 25 eða einn bekkur. Mikilvægt er að panta tíma með góðum fyrirvara. 

Ef kennari kýs að nýta safnið án leiðsagnar er engu að síður nauðsynlegt að láta vita. Slíkt 
auðveldar starfsmönnum safnsins að forðast árekstra margra hópa. Hafir þú samband við 
safnið geta starfsmenn þess bent á ef mikið er að gerast á tilteknum tíma og hvenær 
hentugt er að koma. 

 

 

 

                                                           
1
 Ingvar Sigurgeirsson. Að mörgu er að hyggja, Handbók um undirbúning kennslu. Bókaútgáfan Æskan, 

Reykjavík. 1999. Bls 9. 

HVER ERU MARKMIÐ SAFNHEIMSÓKNAR? 

Mikilvægi markmiða í skólastarfi eru tíðrædd og birtast einkum við gerð kennsluáætlana. 
Góðar áætlanir gefa nemendum tilfinningu fyrir því að hverju er unnið og eykur líkur á vel 
heppnuðu námi. Lykillinn að ánægjulegum heimsóknum í Listasafn Reykjavíkur felst að miklu 
leyti í settum markmiðum. Þau gefa nemendum hugmyndir um við hverju er að búast og 
auka líkurnar á jákvæðri upplifun. Stefnulaust ráf um safnið getur reynst ruglandi fyrir 
nemendur, sérstaklega þá sem eru ekki kunnir safnaumhverfi. 

Með því að setja markmið fyrir safnheimsókn er verið að ákveða tilgang hennar og 
viðfangsefni. Hér verða útlistuð nokkur markmið sem hægt er að hafa til hliðsjónar við 
undirbúning. 

 

Undirbúningur nemenda.. 

Það er mikilvægt að nemendur viti hvernig skipulag safnheimsóknar verði. Hver eru 
markmiðin og hvernig mun heimsóknin fara fram. Spurningum eins og „hvert erum við að 
fara?“ og „hvað ætlum við að gera?“ er nauðsynlegt að svara áður en lagt er af stað. 
Nemendum þarf að vera tilgangur ferðarinnar ljós svo hægt sé að njóta safnheimsóknar og 
nýta hana markvisst í tengslum við nám nemenda. 

   

MARKMIÐ 1: Að kynnast safninu 

Fyrir nemendur sem eru ókunnir safnaumhverfi er 
gagnlegt að einbeita sér að því að kynna þeim safnið og 
ræða til hvers listasafn eru og hvað þau hafa upp á að 
bjóða.  

Viðfangsefnið er því safnið sjálft og starfsemi þess. 
Undirbúningur fyrir slíka heimsókn felur í sér umræðu 
um listasöfn.  

Umræðuefni: Hefur þú farið á listasafn? Manstu eftir 
einhverjum listasöfnum á Íslandi? Í útlöndum? Af hverju 
er ekki hægt að kaupa listaverk í listasöfnum? Hvað er 
sýning? Hvernig á að hegða sér á safni? 

 

Fyrir safnheimsókn: 
Hvað er listasafn? Af hverju að 
safna listaverkum?  

Í safnheimsókn: 
Fræðsla og sýningarstarf í listasafni. 
Hvernig verða sýningar til?  

Eftir safnheimsókn: 
Viðhorf nemenda fyrir og eftir 
heimsókn borin saman. 

Nemendur gera grein fyrir því hvað  
listasafn er að þeirra mati. 

 

Hvað er listasafn? 
Listasafn safnar listaverkum og hönnun með það að leiðarljósi að varðveita það sem talið er hafa 
þýðingu fyrir samfélagið. Listasafn er opið almenningi og býður upp á fjölbreytt tækifæri til að 
upplifa listir og menningu. Sýningar- og fræðslustarf safnsins er því ekki síður mikilvægt en söfnun 
listaverka.  
Sýningar í listasafni miðla til gesta listaverkum af öllu tagi, sögu og samhengi þeirra. Sum hver gætu 
komið spánskt fyrir sjónir á meðan önnur gætu vakið forvitni. Það er um að gera að koma í listasafn 
með opnum huga því sköpunargleðinni er fáum takmörkum sett. Listin er alltaf á iði og aldrei kyrr. 
Hún verður ekki til í tómarúmi og endurspeglar því samfélagið, gildi þess og tíðaranda. 

MARKMIÐ 2: Að skoða sýningu 

Markmið með safnheimsókn getur einfaldlega verið að 
skoða ákveðna sýningu. Þá er gagnlegt að kynna sér 
tildrög hennar og þema. Yfirleitt er hægt að finna efni í 
sýningarskrá eða á heimasíðu safnsins. Undirbúningurinn 
getur varpað ljósi á áhugaverðar tengingar við annað 
námsefni. 

Sýningar eru oft settar upp með ákveðið þema í huga. Þá 
er ólíkum verkum safnað saman, til dæmis ákveðið 
hugtak eða viðfangsefni. Sýning getur boðið upp á 
umræður og vangaveltur um ólíkar túlkanir út frá 
sjónarhorni safnsins, listamanna eða safngesta. 

Fyrir safnheimsókn: 
Hvert er þema sýningar? Þekkja 
nemendur viðfangsefnið? 

Í safnheimsókn: 
Viðfangsefnið og ólíkar sýnir 
listamanna. Hver er afstaða 
nemenda til einstakra listaverka?  

Eftir safnheimsókn: 
Þekkja nemendur viðfangsefnið 
betur? Umræður um áhugaverð 
verk. 

 

MARKMIÐ 3: Að læra um tiltekinn listamann 

Listasafn Reykjavíkur hefur í umsjón sinni safn Ásmundar 
Sveinssonar, Jóhannesar S. Kjarval og Erró. Með hverjum 
kennslupakka fylgja upplýsingar um þessa listamenn sem 
nýta má við undirbúning heimsóknar. Þar er að finna 
umfjöllun um valin verk og feril þessara listamanna.  

Ef markmið heimsóknar er fyrst og fremst að kynnast 
ákveðnum listamanni, bakgrunni hans og listaverkum, 
felst undirbúningur í því að kynna helstu atriði um ævi og 
feril viðkomandi listamanns. Innsýn í ævi hans og feril 
getur dýpkað upplifun nemenda á stökum verkum, 
aðstæðum og samhengi við listasöguna.  

Fyrir safnheimsókn: 
Hver er listamaðurinn? 

Í safnheimsókn: 
Hvað sjá nemendur? 

Hvað vita nemendur fyrir? 

Hefur fyrri þekking áhrif á upplifun 
nemenda? Hvernig? 

Eftir safnheimsókn: 
Breytti upplifun á verkum einhverju 
um afstöðu nemenda til 
listamanns? 

Verður ævi og ferill listamannsins 
skýrari eftir að sjá listaverk hans 
með eigin augum? 

 

Vissir þú að... 

Listasafn Reykjavíkur bíður upp á ókeypis rútuferðir og verkefni fyrir grunnskóla Reykjavíkur 
tengd söfnunum þremur og listamönnum þeirra? Verkefni fyrir fjórða bekk heitir Í kálgarði 
tilverunnar og felur í sér heimsókn í Ásmundarsafn. Sjötta bekk er boðið að kynna sér Kjarval 
á Kjarvalsstöðum, með verkefninu Lífið er list ς Listin er lífið. Í Hafnarhúsi er áttunda bekk 
boðin leiðsögn og verkefnið Hugsað með augunum um Erró. Mikilvægt er að panta 
heimsóknir með góðum fyrirvara. 

MARKMIÐ 4: Að skoða valið listaverk 

Það getur verið gagnlegt að einbeita sér að völdu 
listaverki, skoða það vel og vandlega, rýna í það og ræða. 
Slíkt er góð æfing fyrir nemendur í að orða það sem þeir 
sjá og rökstyðja mál sitt.  

Undirbúningur gæti falið í sér að kynna ákveðinn 
listamann til sögunnar og skoða síðan listaverk eftir hann 
í safnheimsókn. Þannig fá nemendur efnivið til þess að 
meta og túlka listaverk út frá ólíkum sjónarhornum.  

Viðfangsefnið getur til dæmis verið ákveðin túlkun sem 
hefur áður komið fram hjá safninu eða í bókum. Skiptar 
skoðanir geta verið um hvað tiltekið verk á að þýða og 
hægt er að einbeita sér að rökræðum um mismunandi 
túlkanir og skoðanir. Hér er mikilvægt að gefa sér tíma 
og staldra við. Þá uppsker nemandi dýpri skilning með 
því að rýna vel í verkið. 

Fyrir safnheimsókn: 
Hver er listamaðurinn? 

Umfjöllun um verkið á netinu, 
dagblöðum, bókum eða 
sýningarskrám. 

Í safnheimsókn: 
Er munur að sjá verkið með berum 
augum eða af ljósmynd? 

Hvar er best að standa til að sjá 
verkið? Nálægt eða langt frá? Hver 
er munurinn? 

Er frásögn í verkinu? Hefur einhver 
lítill hluti verksins mikið að segja 
fyrir heildina? 

Eftir safnheimsókn: 
Hvað stendur upp úr? 

 

MARKMIÐ 5: Hluti af kennslu 

Í Listasafni Reykjavíkur er að finna fjöldan allan af 
listaverkum sem hægt er að tengja ólíkum 
viðfangsefnum. Ef markmiðið er að nýta heimsókn sem 
hluta af kennslu er hægt að nýta sér sýningu, listaverk 
eða listamann sem framlag til námsefnisins. 
Möguleikarnir eru ótal margir. Hægt er að hugsa sér 
afmarkað efni sem kemur fram í verkum ýmissa 
listamanna. Náttúrusýn Kjarvals er til dæmis tilvalin 
uppspretta fyrir kennsluefni tengd myndmennt eða 
náttúrufræði.2 

Að tengja safnheimsókn við kennslu þarf ekki að 
einskorðast við eina námsgrein. Hægt er að lesa í 
samhengi og inntak listaverka eða áherslur listamannsins 
sem gæti gagnast við samþættingu námsgreina. Þetta 
krefst samvinnu kennara á ólíkum sviðum. Með góðum 
undirbúningi getur þetta víkkað þekkingarsvið nemenda 
og kveikt áhuga þeirra á ólíkum greinum og tengslum 
þeirra.  

Fyrir safnheimsókn: 
Hvað er verið að kenna? 

Er hægt að flétta saman áherslum 
ólíkra námsgreina í safnheimsókn? 

Í safnheimsókn: 
Hver ætli afstaða listamannsins til 
viðfangsefnisins sé? 

Stundum þarf maður að geta sér til 
um það og nota ímyndunaraflið, 

Eftir safnheimsókn: 
Hjálpar þetta við að skilja 
viðfangsefnið betur? 

Getur nemandi nýtt sér námsefni 
annara greina í myndmennt eða 
öfugt? 

 

Áhugi Ásmundar Sveinssonar á nútímatækni kemur meðal annars fram í verki hans 
Rafmagni. Einnig þar sem hann notar járn sem efnivið, Andliti sólar og Trúarbrögðin. Þetta er 
tilvalið að tengja við samfélagsgreinar og myndmennt þar sem ný tækni hefur áhrif á 
listsköpun og listaverk endurspegla tíðaranda samfélagsins. 

                                                           
2
 Sjá nánar í kaflanum um verk Jóhannesar S. Kjarval. 

Verk Errós Newton sýnir vísindamanninn Isaac Newton í nokkurs konar myndasögu þar sem 
ægir saman gömlum portrett myndum og atburðum úr lífi hans og kenningum. Með 
listaverkinu er hægt að tengja saman kennslu í myndmennt, eðlisvísindum og upplýsinga- og 
tæknimennt.  

 

MARKMIÐ 6: Þemadagar 

Heimsókn í safn er tilvalin á þemadögum og oft 
skemmtilegar og óvenjulegar tengingar að finna á 
sýningum safnhúsanna. Gott er að gefa sér góðan tíma 
til að skoða mögulegar tengingar í dagskrárbæklingi 
safnsins (gefinn út þrisvar á ári) og á heimasíðu safnsins.  

Ef þemadagar fela í sér að nemendur kynni sér ákveðið 
efni og vinni úr því á einhvern hátt er safnið mjög góður 
efniviður. Á safninu geta nemendur upplifað sýn 
listamannanna á viðfangsefninu. Það getur virkað 
hvetjandi á þá ef tilgangurinn er síðan 
einstaklingsbundin úrvinnsla efnisins.  

Fyrir heimsókn: 
Hvert er efni þemadaganna? 
Hvernig tengist það safninu? 

Í heimsókn: 
Hvernig birtist þemað í verkinu, 
sýningunni eða hjá 
listamanninum? 

Eftir heimsókn: 
Hvernig er hægt að vinna með 
upplifunina á safninu með öðru 
listformi? Dansi eða tónlist? 

 

 

Hvenær er best að koma í heimsókn? 

Safnheimsókn getur verið hluti af kennslu, komið í staðinn fyrir kennslustund, brotið upp 
skólastarfið og aukið fjölbreytni í kennsluháttum. Tímasetning heimsóknar fer eftir settum 
markmiðum og skipulagi. Ef hún er hluti af kennslu og ætlunin að nýta hana sem framlag til 
hefðbundins náms er mikilvægt að hún sé um svipað leyti og fjallað er um viðfangsefnið í 
skólanum. Ef safnheimsóknin er markmið í sjálfu sér, þar sem nemendur eiga að kynnast 
safni, verkum og/eða listamönnum er vissulega hægt að koma hvenær sem er. En ekki má 
gleyma að taka frá tíma til undirbúnings. Það má segja að undirbúningur sé aldrei eins 
mikilvægur og þegar heimsóknin á að standa undir sjálfri sér.  

HEIMSÓKNARMÖGULEIKAR 

Safnheimsóknin sjálf getur verið af ýmsu tagi en hér eru útlistaðir nokkrir möguleikar. Margt 
er hægt að gera í safnheimsókn, hvort sem hún er með eða án leiðsagnar eða felur í sér 
einhvers konar vinnu á safninu sjálfu. Heimsóknina þarf að hugsa sem hluta af undirbúningi 
og eftirfylgni.  
 
 
LEIÐSÖGN 

Algengasta form heimsóknar skóla í safner leiðsögn með safnkennara. Þá er tekið á móti 
nemendum og kennurum með kynningu á því sem á sér stað í safnhúsinu. Í því getur falist 
kynning á húsinu sjálfu eða sýningum og listamönnum. Leiðsögn snýst ekki einungis um 
miðlun í eina átt frá safnkennara til nemenda heldur er unnið markvisst að því að virkja 
áhuga- og þekkingarsvið nemenda. Tilvalið er fyrir nemendur að undirbúa sig með því að 
semja spurningar sem þeir geta beint að safnkennara eða til hvers annars. Það getur verið 
góð hvatning til umræðna svo nemendur fái sem mest út úr safnheimsókninni. 

Safnkennarar þekkja sýningar og rými safnanna vel og eru reiðubúnir til að aðstoða kennara 
sem vilja nýta sér safnheimsóknina með ákveðnum hætti, hvort sem um ræðir ákveðin 
efnistök eða áherslur. 

Kennarar gegna lykilhlutverki í heimsókn nemenda á safn, þar sem þeir þekkja nemendur 
sína. Mikilvægt er að þeir séu virkir og taki þátt og hjálpi við að virkja nemendur í umræðum 
og spurningum. Einnig er mikilvægt að hann tengi umfjöllun við námsefni sem fengist er við á 
hverjum tíma. 

Leiðsögn getur nýst sem efniviður í frekari vinnu að heimsókn lokinni. Hvort sem um ræðir 
verklega vinnu í myndmennt eða tengingu við annað námsefni. Hafa þarf þó í huga að 
heimsóknarmöguleikarnir eru margir og einskorðast ekki við leiðsagnir. 

 

VINNA Á SAFNINU 

Safn er tilvalinn staður til þess að vinna verkefni í líflegu umhverfi. Möguleikarnir eru margs 
konar, þar sem áhersla er lögð á virkni nemenda. Vinna í safni getur falið í sér hópverkefni, 
einstaklingsverkefni, skissuvinnu eða umræður. Mikilvægt er að nemendur séu vel undirbúnir 
fyrir þá vinnu. 

Umræður í hópum 

Í safninu er tilvalið að vinna alls kyns hópverkefni. Þar 
sem nemendur geta unnið saman, tekið fyrir verk að 
eigin vali og kynnt hvert fyrir öðru. Einnig er hægt að 
setja upp stöðvar við ákveðin listaverk þar sem 
nemendur flakka á milli með reglulegu millibili og 
ræða saman á hverri stöð. Þetta þarf að skipuleggja í 
samvinnu við safnið.  

Spurningarlistar 

Nemendur geta undirbúið heimsóknina með því að 
setja saman spurningar, sem þau síðan leita svara við 
á safninu. Einnig er hægt að vinna spurningalista í 
heimsókninni sjálfri og leggja síðan spurningarnar 
fyrir aðra nemendur. Nemendur geta til dæmis tekið 
að sér hlutverk safnkennara og svarað spurningum 
annara nemenda af bestu getu. 



Bergsveinn Þórsson  Kennslupakki Listasafns Reykjavíkur 

10 
 

Skissubók 

Það er upplagt að nemendur rissi upp hugmyndir út 
frá listaverkum safnsins, það getur verið hluti af 
undirbúningi að frekari úrvinnslu í skólanum. Í 
skissubækur er hægt að skrifa, teikna og lita. Þetta er 
góð leið fyrir nemendur til þess að myndgera og orða 
hugmyndir sínar um verkin og það sem þau upplifa út 
frá þeim. Einnig er hægt að vinna á stök spjöld eða 
gera póstkort sem senda má sín á milli. Áhersla er 
lögð á að nemendur fái rými til að vinna hugmyndir 
einstaklingslega. 

Viðtal við listaverk  

Nemendur undirbúa viðtal við listaverk eins og um 
persónu væri að ræða. Þeir svara sjálfir eða skipta 
spurningum á milli hópa sem svara fyrir hönd 
listaverksins. Þetta er verkefni sem hentar elstu 
nemendum grunnskólans, Þeir eiga auðveldara með 
að hugsa óhlutbundið og skilja betur út á hvað 
leikurinn gengur. Þessi aðferð reynir á að rýnt sé í 
samhengi verksins, efnivið þess og tilgang. 

 

Það er ekkert sjálfsagðara en að nemendur nýti safnið sem vinnusvæði. Það getur reynst 
kærkominn vettvangur í stað kennslustofunnar. Mikilvægt er að hafa í huga þær reglur sem 
gilda á safninu eins og hvað varðar hávaða og læti. Í ítarefni kennslupakkans er að finna blað 
með safnareglum, sem gagnlegt er að fara yfir og vísa í ef þörf þykir. Hægt er að tengja vinnu 
eða verkefni í safni við leiðsögn. 

 

HEIMSÓKNARRÖÐ 

Heimsóknarröð er spennandi möguleiki fyrir kennara sem hafa áhuga á að endurtaka 
heimsóknir sínar í safnið með nemendum sínum. Þeir sem ekki þekkja safnaumhverfið geta 
mögulega slakað betur á í seinni heimsóknum, notið dvalarinnar betur og fengið meira út úr 
heimsókninni.Upplifun nemenda getur oft verið ólík í hvert skipti sem þeir koma og tilvalið 
að vinna með það. Til dæmis að ræða hvernig fyrsta upplifun er frábrugðin þeirri næstu og af 
hverju það stafar.  

Ólík markmið fléttuð saman 

Hér getur fyrsta heimsókn snúist um að skoða 
tiltekinn listamann. Í næstu heimsókn væri hægt 
að skoða ákveðin verk og nýta sér þekkingu sem 
aflað var áður. Þetta skapar flæði á milli 
heimsókna og festir upplifuna betur í minni. Á 
milli heimsókna er síðan hægt að láta nemendur 
vinna úr upplifun sinni og gera grein fyrir 
heimsókninni sem hluta af undirbúningi fyrir þá 
næstu. 

Ólíkar námsgreinar fléttaðar saman 

Með því að leggja áherslu á ólíkar námsgreinar í 
hverri heimsókn er verið að skoða listaverk út frá 
ólíkum sjónarhornum. Í myndmennt er til dæmis 
lögð ríkari áhersla á tækni og aðferðir í 
listsköpun á meðan samfélagsgreinar varpa 
skýrara ljósi á félags- og menningarlegt samhengi 
listaverka. Þetta kennir nemendum að merking 
lista er marglaga og hægt er að lesa margt út úr 
þeim.  

Fjölbreyttir heimsóknarmöguleikar 

Það er tilvalið að nýta sér fjölbreyttar leiðir til náms í safni. Heimsóknarröðin getur hafist með 
leiðsögn, sem fylgt er eftir með vinnu á safni. Hægt er að fá nemendum heimaverkefni þar sem þeir 
eru hvattir til að heimsækja safnið með foreldrum, ættingjum eða vinum. Í lokin og á milli heimsókna 
er mikilvægt að nemendur geri grein fyrir þeim og vinni úr upplifun sinni.  

Heimsóknarröð krefst meiri undirbúnings frá kennara og tekur meiri tíma en getur reynst frjó 
og skemmtileg leið til að nýta safn/sýningu sem hluta af námi og útkoman verið ánægjuleg 
fyrir nemendur. Ekki er æskilegt að það líði of langur tími á milli heimsókna, en þó svo að 
nemendur geti melt upplifun sína sem hluta af undirbúningi fyrir næstu heimsókn.  

STÖK HEIMSÓKN Á EIGIN VEGUM 

Ýmis úrræði standa kennurum til boða sem vilja heimsækja safnið með skólahóp á eigin 
vegum. Hægt er að nálgast eyðublað í formi kennsluáætlunar sem kennarar geta nýtt sér til 
að skipuleggja slíka heimsókn. Auk þess er hægt að nálgast gátlista um safnareglur og 
viðeigandi hegðun á safni. Heimsókn á eigin vegum krefst mikils undirbúnings og skipulags af 
hálfu kennara. Ef hópar eru bókaðir á sama tíma gengur hópur með safnkennara fyrir en 
reynt er að koma til móts við tímaóskir eins og hægt er. 

 

 

EFTIRFYLGNI 

Að fylgja safnheimsókn eftir gefur tækifæri til umræðna, tengingar í námsefni og festir 
heimsóknina betur í minni. Ef ætlunin er að búa að safnheimsókn lengi, skiptir miklu máli að 
vinna vel úr heimsókninni. Mikilvægt er að kennari hafi ákveðið hvernig úrvinnslan verður 
áður en lagt er af stað í safnið. 

Umræður 

Með umræðum er hægt að leggja áherslu á markmið og undirbúning safnheimsóknarinnar. 
Hvað var áhugavert? Hvað kom á óvart? Nemendur gera grein fyrir upplifun sinni og máta við 
undirbúning. Með umræðum aukast líkurnar á því að safnheimsókn komi að gagni og hægt 
sé að vísa í hana með tengingar í námsefni. 

Nemendur gera grein fyrir upplifun sinni 

Það er lærdómsríkt að reyna að orða upplifun sína, þannig veltir nemandi fyrir sér hvað 
honum fannst spennandi og tengir við heimsóknina í heild sinni. Nemendur geta valið sér 
verk sem þeim fannst áhugavert, segja frá og rökstyðja álit sitt. Gott getur verið að hafa 
túlkunarferlið í huga þegar úrvinnsla á sér stað. Fyrst greinir nemandi frá persónulegri 
upplifun, lýsir verkinu og segir frá inntaki þess. Samhengi verksins ræðst í raun af því hver 
tengingin við námsefnið er. 

Verkefni 

Við undirbúning safnheimsóknar er hægt að skipuleggja verkefni sem vinna skal að heimsókn 
lokinni. Með því að vinna verkefni tengd viðfangsefni heimsóknar skerpa nemendur á 
upplifun sinni og læra að nýta sér hana. Í kennslupakkanum er að finna efni tengt 
safnhúsunum þremur og listamönnum sem eiga ávallt verk til sýnis í hverju safnhúsi fyrir sig. 
Þar er að finna upplýsingar um tiltekna listamenn ásamt umfjöllun um valin listaverk eftir þá. 
Með hverju listaverki fylgja hugmyndir að verkefnum tengd Aðalnámskrá grunnskóla. 

Með því að bjóða upp á sérsniðin verkefni fyrir valin listaverk er verið að hvetja til frekari 
úrvinnslu á safnheimsókn. Verkefnin eru fyrst og fremst hugsuð sem kveikja, en ættu að gefa 
nógu skýra mynd til að nýtast sem framkvæmanleg verkefni. Verkefnavinna tengd 
safnaheimsókn styrkir hefðbundið nám og gefur fjölbreytta möguleika til að uppfylla ýmis 
markmið Aðalnámskrá grunnskóla. Við lok fjórða bekkjar í myndmennt á nemandi að geta 
nýtt sér mynddæmi af verkum ákveðinna listamanna í eigin sköpun í tengslum við þau 

verkefni sem unnin eru hverju sinni.3 Nemandi á við lok sjöunda bekkjar „ að geta nýtt sér 
ímyndir eða stílbrigði úr mynddæmum af verkum ákveðinna listamanna í eigin sköpun.“4 
Íslenskunám í grunnskólum leggur áherslu á sköpunarmátt tungumálsins, þar er sagt að 
nemendur þurfi mörg tækifæri til að leika sér með orð og merkingu.5 Í safnheimsókn þjálfast 
nemendur í að tjá sig um myndlist og hönnun og taka þátt í umræðum um gildi þeirra. Þetta 
helst í hendur við lokamarkmið lífsleikni þar sem segir að nemandi skuli„öðlist tækifæri til að 
njóta menningar og lista“.6 Ennfremur við lok 10. bekkjar á nemandi að „sýna sjálfstæði í að 
njóta menningar og lista til lífsfyllingar og til að dýpka skilning á sjálfum sér og öðrum“.7 

 

 

 

 

 

 

 

 

 

 

 

 

 

 

 

 

 

 

 

 

                                                           
3
 Aðalnámskrá grunnskóla: Listir. Mennta- og menningarmálaráðuneytið, 2007, bls. 12. 

4
 Aðalnámskrá grunnskóla: Listir, bls. 13. 

5
 Aðalnámskrá grunnskóla: Íslenska. Mennta- og menningarmálaráðuneytið, 2007, bls. 8. 

6
 Aðalnámskrá grunnskóla: Lífsleikni. Mennta- og menningarmálaráðuneytið, 2007, bls. 8. 

7
 Aðalnámskrá grunnskóla: Lífsleikni, bls. 11. 

KJARVALSSTAÐIR 

Kjarvalsstaðir voru opnaðir formlega árið 1973. Byggingin var reist til heiðurs listmálaranum 
Kjarval. Hafist var handa við bygginguna árið 1966 og tók Kjarval sjálfur fyrstu skóflustunguna 
við mikla athöfn, þann 18. ágúst á 180 ára afmæli Reykjavíkurborgar. Kjarvalsstaði teiknaði 
Hannes Kr. Davíðsson og er um að ræða fyrstu bygginguna sem hönnuð er sérstaklega til 
almennra myndlistarsýninga á Íslandi.8  

Í austursal safnsins skipa verk Kjarvals fastan sess, en auk þess eru settar upp vandaðar 
sýningar á myndlist, hönnun og byggingalist í safnhúsinu. Norðursalur er tileinkaður fræðslu 
og fjölskyldum. þar eru settar eru upp sýningar eða listsmiðjur með skemmtilegu 
viðfangsefni til að sameina börn og fullorðna í að skoða og uppgötva myndlist á eigin 
forsendum. 

Safnhúsið er byggt upp af tveimur álmum, austur- og vestursal, sem tengjast um húsagarð 
með grannri miðálmu. Við hönnun hússins lagði Hannes áherslu á léttleika og einföldun. 
„Léttleika Kjarvalsstaða má lesa af burðarvirki hússins þar sem grannar súlur beta uppi lárétt, 
koparklætt þakið.“9 Þannig má færa veggina til og frá í sýningarsölunum þar sem þeir gegna 
engu hlutverki í burði þaksins. Aðalinngangur er á norðurhlið sem er tiltölulega lokuð. En 
þegar inn er komið opnast húsið að garðinum í suður. Stórir glerfletir ná frá gólfi til lofts og 
hluti þeirra eru opnanlegar rennihurðir. Mörk innra rýmis byggingarinnar og mörk ytra rýmis 
stéttarinnar og garðsins virðast því leysast upp.10 

 

Vissir þú að... 

Tekið er á móti skólahópum á virkum dögum milli klukkan 8:30 og 15:30, eða eftir 
samkomulagi.  

Almennur opnunartími er frá 10 – 17 alla daga. 

Á Kjarvalsstöðum er upplagt að borða nesti úti á Klambratúni eða fá leyfi með góðum 
fyrirvara til að nota fundarsal ef hann er laus. Kaffihúsið stendur skólahópum ekki til boða 
enda er það oftar en ekki í notkun og í opnu rými. 

Bakpokar og aðrir fyrirferðamiklir hlutir eru ekki leyfðir í sýningarsölum. Í afgreiðslu er að 
finna fatahengi svo safngestir geti tekið af sér. 

 

 

 

 

 

                                                           
8
 Guja Dögg Hauksdóttir. Safnhúsin þrjú Hafnarhús, Kjarvalsstaðir og Ásmundarsafn. Reykjavík: Listasafn 

Reykjavíkur, 2009. 
9
 Sama rit. 

10
 Sama rit. 

JÓHANNES SVEINSSON KJARVAL (1885 ς 1972) 

Jóhannes S. Kjarval fæddist árið 1885 á bænum Efri-Ey á Suðurlandi, ungur var hann sendur í 
fóstur hjá ættingjum sínum á Borgarfjörð Eystri og ólst þar upp. Kjarval flutti til Reykjavíkur 
árið 1902, sautján ára gamall, og fékk tilsögn í teikningu og málun hjá listamönnunum 
Þórarni B. Þorlákssyni og Ásgrími Jónssyni.  

Ísland stefndi hraðbyri inn í tuttugustu öldina og var Reykjavík lítill bær í örum vexti þegar 
Kjarval flutti þangað. Hann hafði fengið vinnu sem sjómaður ásamt því að leggja stund á 
teikningu og málun í frítíma. Innblásnir af sjálfstæðisbaráttunni fóru margir tilvonandi 
íslenskir listamenn til útlanda í listnám til þess að færa þá þekkingu til Íslands og leggja sitt af 
mörkum við mótun nýrrar þjóðar.  

Kjarval þótti sýna hæfileika og staðfestu til þess að geta haslað sér völl á sviði listarinnar og 
fékk stuðning frá Ungmennafélagi Íslands og fleiri aðilum til þess að fara erlendis og leggja 
stund á frekara listnám. Árið 1913 hlaut hann inngöngu í Konunglegu akademíuna í 
Kaupmannahöfn, en þangað sóttu mörg ung íslensk listamannefni menntun sína.  

Þegar Kjarval lýkur námi hafði landslagsmálun fest sig í sessi á Íslandi, Þórarinn B. Þorláksson 
var þar í fararbroddi. Rómantísk sýn Þórarins á náttúru landsins þótti falla vel að anda 
þjóðarinnar ekki síst vegna rómantískra áhrifa í íslenskum skáldskap og ljóðlist á nítjándu 
öldinni. Náttúran og landslagið varð strax mikilvæg uppspretta myndefnis fyrir Kjarval. „Sú 
ímynd af Íslandi sem Kjarval sýndi þjóð sinni var nokkuð á skjön við hina viðteknu glansímynd 
af víðfeðmu og gróðursælu landslagi í sumarblíðu sem landslagsmálarar fyrstu áratuga 
aldarinnar kepptust við að festa á lérefti sitt.“11 

Kjarval hafði komist í kynni við ólíkar hugmyndir um listsköpun á meðan námi hans stóð í 
Kaupmannahöfn. Í skólanum var námið íhaldssamt þar sem öll kennsla grundvallaðist á 
teikningu og mikilvægi hennar. Utan skólans upplifði hann öllu róttækari hugmyndir um 
málverkið, þar sem áherslur á form og liti ruddu sér til rúms. Hann kynntist expressjónisma 
og kúbisma meðal annars og gerði tilraunir með ólíkar hugmyndir. Hann var ekki smeykur við 
að vinna með stefnur og stíla, blanda þeim saman því hann taldi fjölbreytnina mikilvægari 
heldur en einstrengisleg tryggð við ákveðna hugmynd. 

Kjarval var staðráðinn í því að búa og mála á Íslandi. Hann fluttist til Íslands árið 1922 ásamt 
danskri konu sinni, Tove og tveimur börnum. Hann vildi leggja sitt af mörkum til íslenskrar 
myndlistar en Reykjavík á þriðja áratugnum var engin paradís fyrir listamann sem vildi vinna 
að list sinni og sjá fyrir fjölskyldu. Almenningur hafði lítil fjárráð, að undanteknum nokkrum 
einstaklingum. Eftir þriggja ára dvöl skildu Tove og Kjarval og fór hún til Danmerkur með 
bæði börnin. Upp frá því bjó Kjarval einn á vinnustofu sinni og lifði fyrir listina.  

Árið 1935 hafði Kjarval fest sig í sessi sem einn ástsælasti og virtasti málari þjóðarinnar, 
meðal annars með yfirlitssýningu af tilefni fimmtugsafmælis hans. Vinsældir málarans jukust 
stöðugt og tíu árum síðar var eftirspurn eftir málverkum Kjarvals gríðarleg. Á sýningu árið 
1945 í listamannaskálanum seldust 38 af 41 verki á fyrsta klukkutímanum og á hálfum 
mánuði sáu um 14 þúsund manns sýninguna.  

                                                           
11

 Kristín G. Guðnadóttir. „Listferill Kjarvals“. Í Kjarval. Reykjavík: Nesútgáfa, 2005. 

Lykilorð: 
Listaverkið: For-, mið- og bakgrunnur, litir og form. 
Inntak: Hraun og verur, lifandi landslag. 
Samhengi: Að mála úti, tengsl við náttúruna, náttúrusýn. 

ÚR GÁLGAHRAUNI  
1960  

Olía á striga 

 

 
 

LIFANDI LANDSLAG 
Náttúrusýn Kjarvals var einstæð og einkenndist af mikilli nálægð við náttúruna. Í ferð til 
Parísar kynntist hann listaverkum impressjónistanna, sem máluðu utandyra og einblíndu á að 
fanga einstæð og síbreytileg augnablik umhverfisins. Kjarval stóð gjarnan úti í náttúrunni og 
vann heil málverk í einni lotu. Þannig stóð hann nær viðfangsefninu og átti auðveldara með 
að fanga breytta ásýnd umhverfisins sem fylgdu veðrum og vindum. Útiveran hafði tilskilin 
áhrif á hann, hvernig hann var umvafinn viðfangsefninu. Sjálfur sagði Kjarval að tilfinningin 
fyrir landinu hefði ekki komið almennilega fyrr en hann fór að liggja úti dögum saman hingað 
og þangað um landið.12 Sumarið 1938 lá hann til dæmis uppi í Ólafsskarði í þrjár vikur og svaf 
í tjaldi.  

Hann komst í nánari tengsl við náttúruna með útiverunni. Hraunið heillaði þar sem það 
umlukti listamanninn og var uppspretta hugrenningartengsla af ýmsu tagi. Kjarval sagði 
hraunmyndirnar „hafa lifandi svip, tjáningu og persónuleika.“ Innan um hraunvellina gastu 
skyndilega fengið það á tilfinninguna að það væri einhver sem hafði staðið lengi og horft á 
þig. „Svona hafa tilfinningarnar og skynjanirnar ómeðvitað innstillt sig. Og svo er þetta bara 
steinn. Afar sérkennilegt!“ 13 

Þannig fór hann smám saman frá hefðbundnu landslagsmálverki sem sýnir fjöllin í fjarska í 
mið- og bakgrunni og lagði meiri áherslu á forgrunninn. Í verkinu Úr Gálgahrauni sjáum við 

                                                           
12

 Sama rit, bls. 553. 
13

 Kristín G. Guðnadóttir. Náttúra/Náttúra. Akureyri: Listasafn Akureyrar, 1994, bls. 13. 

sjóndeildarhringinn sem nær yfir næstum tvo þriðju af lengd verksins, hann er staðsettur 
ofarlega og áherslan er greinilega á það sem stendur honum næst. Nálægðin er því sterkari 
en fjarlægðin og færir áhorfandann nær náttúrunni. 

Í verkinu er greinilegt hvernig tilfinningarnar og skynjanirnar hafa haft áhrif á veru hans innan 
um hraunið. Í málverkinu sjáum við óreiðukennda samþættingu landslags og vera, „þar iðar 
allt af óvæntu lífi, andar eru á kreiki og andlit stara út úr klettunum“.14 Lausbeisluð 
myndbygging listaverksins endurspeglar huglæga upplifun hans á náttúrunni. Úr Gálgahrauni 
er unnið með hraði málarans sem stendur utandyra og hefur ekki tíma og næði til að nostra 
við smáatriði. Hröð málun krefst engu að síður mikillar færni og góðum tökum á penslinum 
og málningunni. 

Allt frá árinu 1945 tók Kjarval að venja komu sína í Gálgahraun á Álftanesi. Hann átti sér að 
því virðist eftirlætis stað til að mála frá. „Meginmyndefni hans frá þessu sjónarhorni er 
fremur flatur hraunklettur og umhverfi hans en í forgrunni er oft hraunstrýta.“15 Hún birtist á 
myndfletinum fyrir miðju í forgrunni verksins. Þrátt fyrir að vinna með myndefnið frá svipuðu 
eða sama sjónarhorni eru málverk Kjarvals af Gálgahrauni fjölbreytt. Þar vinnur hann með 
litbrigði mosans, steinanna og veðurfars. Sundurgreinir og dregur út form náttúrunnar sem 
myndar fínlegt mynstur forma og lita. Kjarval vann landslagsverk sín með fjölbreyttum hætti. 
Áhersla á form og mynstur birtist einna helst í verkum sem hann hefur eytt miklum tíma í og 
unnið á vinnustofu sinni. Slíkt má sjá í verkum hans frá Gálgahrauni sem og öðrum frá 
Þingvöllum. Skjaldbreiður (úr Grafningi), 1957 – 1962 er dæmi um verk sem unnið var yfir 
langan tíma á vinnustofunni. Það ber með sér ólíka áferð og yfirbragð miðað við þau verk 
sem unnin voru utandyra í einni lotu. 

 

VERKEFNI TENGD ÚR GÁLGAHRAUNI 

HVAÐ ERU VERUR? Myndmennt, yngsta stig 

Hvað eru verur? 

Notaðu ímyndunaraflið til 
að búa til þína eigin verur. 

Segðu frá þínum verum, 
hvað eru þær og hvað 
heita þær? 

Manstu eftir einhverjum 
verum úr þjóðsögum? 

Í verkinu notar Kjarval ímyndunaraflið til að setja fram skynjun 
sína á náttúrunni. Hann málaði alls kyns verur og dýr sem búa í 
hrauninu. Hvað ætli verurnar séu margar? Hvað eru verur? 
Verur geta tekið á sig alls konar mynd, tröll, álfar, menn og dýr. 
Þær geta verið alls konar í laginu.  

Í kjölfar slíkra vangaveltna geta nemendur notað 
ímyndunaraflið sjálfir til að búa til alls konar verur. Það geta 
verið tröll, álfar eða hvað sem er. Nemendur setja fram 
hugmyndir sínar í frjálsri teikningu og geta síðan skýrt frá 
hverjar verur þeirra. Verkefnið æfir nemendur í að setja fram 
eigin ímyndun á sjónrænan hátt.16 

Lykilatriðið hér er að þau noti ímyndunaraflið og megi því gera 
verur af alls konar tagi.  

                                                           
14

 Kristín G. Guðnadóttir. „Listferill Kjarvals“, bls. 438. 
15

 Sama rit, bls. 438. 
16

 Aðalnámskrá grunnskóla: Listir. Mennta- og menningarmálaráðuneytið, 2007, bls. 12.  

Tenging 

Ásmundur Sveinsson notar ímyndunaraflið til þess að myndgera Egil Skallagrímsson í 
verkinu Höfuðlausn. Þar birtast tvær verur sem tákna skáldskap og styrkleika. Verurnar taka 
á sig form fjallanna í náttúrunni. Eiga þær eitthvað sameiginlegt með verum Kjarvals? 

 

HUGLÆGT OG HLUTLÆGT Myndmennt og Náttúrufræði, mið- og elsta stig 

Hvernig verður hraun til?  

Huglæg nálgun:  

Fegurð, skynjun, upplifun 
og tilfinning. 

Hlutlæg nálgun:  

Eðli og eiginleiki 
hraunsins. Uppruni og 
tilurð. 

 

Nemendur bera saman störf vísindamannsins og listamannsins 
og ólíka sýn á náttúruna. Hvernig mundi vísindamaður nálgast 
hraun? Hvað er hraun? Hvernig verður það til? Hægt er að setja 
sig í spor Kjarvals með augum vísindamannsins.  

Listræn útfærsla Kjarvals á náttúru landsins ber með sér 
áherslur á persónubundna skynjun, huglæga sýn á lifandi 
landslagið. Ímyndunaraflið er virkjað til þess að festa það á 
striga. Þegar vísindamaður skoðar landslagið sér hann ef til vill 
allt aðra hlið. Hver ætli hún sé? 

Hér er upplagt að tengja saman myndmennt og náttúrufræði. 
Leggja áherslu á ólík tungumál daglegs lífs, myndlistar og 
náttúrufræða.  

Hraunið getur verið viðfangsefni í náttúrufræðikennslu þar sem 
áhersla er lögð á eldvirkni og mótun jarðarinnar. Í 
lokamarkmiðum sjöunda bekkjar í jarðvísindum segir meðal 
annars: að nemandi á að gera sér grein fyrir dreifingu eldvirkni 
og jarðhræringa á Íslandi og afleiðingum þessara fyrirbæra.17 

 

 

Vísindaleg hugsun og túlkun listaverka 

Samkvæmt lokamarkmiðum í náttúrufræði og umhverfismennt á nemandi að hafa þjálfast í 
að beita vísindalegri hugsun og nákvæmum aðferðum við greiningu viðfangsefna, öflun 
upplýsinga, mat, úrvinnslu, túlkun og framsetningu.18 Í þessu samhengi er vert að benda á 
tengsl túlkunar á listaverkum við vísindaleg vinnubrögð. Við túlkun listaverka fer fram 
greining viðfangsefnis og til að nemandi geti víkkað þekkingarsvið sitt krefst túlkun þess að 
afla upplýsinga, draga ályktanir og leggja eigið mat á viðfangsefnið með túlkun og 
framsetningu. Þetta getur hjálpað nemendum að skilja tengsl ólíkra viðfangsefna við 
náttúrufræði eins og annað lokamarkmið náttúrufræði og umhverfismennt segir til um.19 

 

                                                           
17

 Aðalnámskrá Grunnskóla: Náttúrufræði og Umhverfismennt. Mennta- og menningarmálaráðuneytið, 2007, 
bls. 22. 
18

 Sama rit, bls. 13. 
19

 Sama rit, bls. 13. 

UPPRUNI VERANNA Myndmennt og Samfélagsfræði, mið- og efstastig 

Hvaðan koma þessar 
verur? 

Eru þetta þær sömu og 
má finna í þjóðsögum? 

Er að finna fleiri merki um 
íslenska þjóðtrú í verkum 
Kjarvals? 

Hvað finnst þér um sögur 
af verum og vættum? 

Af hverju ætli færri trúi á 
álfa í dag en í gamla daga? 

 

Nemendur leita uppruna veranna. Hvaðan ætli allar þessar 
verur komi? Við vitum að þegar Kjarval málaði Úr Gálgahrauni 
var hann líklegast að skálda, nota ímyndunaraflið til að skapa 
þennan lifandi heim náttúrunnar. Hafa nemendur ekki heyrt 
sögur og ýmislegt um þær verur sem taldar eru búa í náttúru 
landsins? 

Nemendur leita í þjóðsögur og aðrar heimildir sem geta varpað 
skýrara ljósi á uppruna veranna. Í samfélagsfræðum er lögð 
áhersla á að nemendur þekki nokkrar íslenskar þjóðsögur og 
geti sagt hvernig þær vitni um þjóðtrú og þjóðhætti fyrr á 
öldum.20 

Þannig geta nemendur ályktað um hugmyndir Kjarvals útfrá 
kynnum af íslenskum þjóðsögum og fengið innsýn í þjóðtrú og 
þjóðhætti fyrr á öldum. 

 Aðalnámskrá Grunnskóla: Samfélagsfræði. Mennta- og menningarmálaráðuneytið, 2007, bls. 12. 

ARI 
1957 – 58 

Olía á striga 

 
 
 
 
 
 

 

Lykilorð: 

Listaverkið: brjóstmynd, 
andlitsmynd 

Inntak: Ari, hraun, klettur, 
áferð 

Samhengi: Raunsæi, 
vinátta, skopstæling. 

 

 

TRAUSTUR SEM KLETTUR 

Ari er mynd af manni. Myndbyggingin er hefðbundin fyrir andlitsmynd þar sem við sjáum 
brjóstmynd af manninum, það glittir í skyrtu, bindi og jakka. Maðurinn er breiður og mikill 
um sig og þekur vel yfir myndflötinn. Ásýnd mannsins er þó ekki svo hefðbundin. Í höndum 
Kjarvals er andlitsmyndin mjög stílfærð og ýkt. Markmiðið var ekki að lýsa fyrirmyndinni á 
sama hátt og ljósmynd gerir. Kjarval hefur hefðbundin sjónarmið um útlitsfegurð og raunsæi 
að engu. Það var skoðun hans að andlitsmyndir ættu að „sýna einkennandi drætti, á þann 
hátt sem listamaðurinn sér þá“.21 Jóhannes S. Kjarval vann töluvert af portrettmyndum, 
ýmist að eigin frumkvæði eða að beiðni einstaklinga eða félagasamtaka. Ari er portrettmynd 
sem hann vinnur að eigin frumkvæði, andlitsmynd af kunningja sínum Ara leigubílsstjóra. 

Portrettmyndin sem hér um ræðir snýst þar af leiðandi um persónubundna sýn listamannsins 
líkt og svo margar andlitsmyndir sem hann vann á svipuðum tíma. „Á síðari hluta sjötta 
áratugarins urðu portrettmyndir hans óhefðbundnari og tjáningarríkari en áður“22 Ari er gott 

                                                           
21

 Kristín G. Guðnadóttir. „Listferill Kjarvals“, bls. 449. 
22

 Sama rit, bls. 446. 

dæmi um slíkt, Kjarval „mótar andlit Ara með mislitum deplum í bláum og rauðum litum 
þannig að áferð andlitsins er hrjúf, gróf og marglit eins og grjót eða hraun“.23  

Tengslin við náttúruna eru sterk þar sem maðurinn fær ásýnd hrauns og minnir verkið að 
einhverju leyti á túlkun Kjarvals á lifandi náttúru Gálgahrauns. Hins vegar er því öfugt farið í 
verkinu Ari þar sem náttúran lifir í manninum. Það sem skilur verkið frá öðrum túlkunum 
Kjarvals á lifandi landslagi er að hér er veran nafngreind. Í vinstra horni verksins sést skrifað 
„Ari“ með appelsínugulum lit. Þetta er því ekki vera úr hulduheimum íslenskrar náttúru. 
Heldur mannvera sem er öllum ljós og Kjarval þekkir persónulega. Ari er settur fram traustur 
sem klettur bókstaflega, það gæti þýtt táknræna sýn listamannsins á vináttunni. Verkið er 
hins vegar þess eðlis að það gæti jafnvel verið skopstæling á manninum eða hreinlega dæmi 
um þegar ímyndunaraflinu er gefinn laus taumurinn. „Stundum er erfitt að skera úr um hvort 
andlitsmyndir Kjarvals séu fantasíur, karikatúr eða portrett, því sum verka hans eru á 
mörkunum og eru ef til vill í nokkrum tilvikum allt í senn.“24 

 

VERKEFNI TENGD ARA 

TÚLKUN LISTAMANNS Myndmennt, mið- og efstastig 

Af hverjum á ég að 
gera andlitsmynd? 

Hvaða upplýsingar 
gætu hjálpað við gerð 
andlitsmyndar? 

Áhugamál? Uppáhalds 
matur? 

Er hægt að gera 
andlitsmynd án þess að 
teikna andlit? 

Nemendur geta  valið 
sér miðil eftir eigin 
óskum. 

Hvernig stendur á því að Ari er eins og hraun eða klettur? Kjarval 
fer frjálslega í túlkun sinni á Ara, hvað ætli það eigi að þýða? Er 
þetta tákn um vináttu, skopstæling eða hreinlega hreinn 
uppspuni? Nemendur ræða fjölbreytta möguleika í túlkun á 
verkinu. 

Verkefnið felur í sér að nemendur átti sig á því að andlitsmyndir 
verða til af hendi listamannsins og fela ávallt í sér túlkun hans á 
fyrirsætunni. Nemendur vinna saman í tveggja manna teymum og 
gera andlitsmynd hvor af öðrum. Þeir taka sér hlutverk fyrirsætu 
og listamanns. Til undirbúnings setja nemendur saman 
spurningarlista sem á að endurspegla vangaveltur þeirra um 
fyrirsætuna. Með spurningunum eiga þeir að leita svara sem þeir 
nýta við gerð andlitsmyndar. Gott er að minna nemendur á að 
nota ímyndunaraflið því andlitsmyndir geta verið af öllu tagi.  

 

 

Tenging 
Hægt er að skoða Höfuðlausn eftir Ásmund Sveinsson sem portrettmynd, þar myndgerir 
Ásmundur Egil Skallagrímsson, án þess í raun að vita hvernig hann leit út í raun og veru. Það 
gæti verið gagnlegt fyrir nemendur að skoða það verk með tilliti til verkefnisins.  

 Sama rit, bls. 449. 
24

 Sama rit, bls. 449. 

ANDLITSMYNDIR Myndmennt, Saga. Mið- og efsta stig 

Hvar er að finna 
andlitsmyndir? 

Til hvers ætli 
andlitsmyndir séu? 

Hvað eiga 
andlitsmyndir og 
minnisvarðar 
sameiginlegt? 

Segja andlitsmyndir 
alltaf satt? 

Verk Kjarvals Ari er tilvalin kveikja að umræðum um hlutverk 
andlitsmynda. Til hvers eru andlitsmyndir og hvers vegna gera 
svona margir listamenn andlitsmyndir? Í samhengi við þetta er 
gott að skoða verk Ásmundar Sveinssonar Vatnsberann og hugsa 
um leið um minnisvarða. Getur verið að andlitsmyndir, 
portrettmálverk, séu minnisvarðar? 

Nemendur tengja vangaveltur sínar við nám í samfélagsfræðum 
og leita uppi andlitsmyndir af forystumönnum í Evrópu í gegnum 
aldirnar. Hvaða hlutverki gætu þeir hafa þjónað? Hægt er að 
skoða andlitsmyndir og minnisvarða í gegnum listasöguna þar sem 
nemendur ræða hlutverk viðkomandi, sannindi og skáldskap. 

FYRSTU SNJÓAR 
1953 

Olía á striga 

 
 
 
 
 
 
 

Lykilorð:  
Listaverkið: Línuteikning, 
forgrunnur, bakgrunnur. 
 
Inntak: Vetur, snædrottningin, 
skip. 
 
Samhengi: Haustskipin, 
einangrun. 
 
 

 
SNÆDROTTNINGIN 
Fyrir Kjarval var ekki mikill munur á því að mála landslag og að mála fólk. Samkvæmt hans 
skilningi hefur náttúran líka andlit og útlínur manns sem hann skynjar í fjöllum, steinum og 
hlíðum. „Hann er mjög meðvitaður um að náttúran hefur sál og andlitin og verurnar í 
landslagi hans tengjast þessari skoðun hans“.25 Í verkinu Fyrstu snjóar sést andlit í forgrunni, 
dregið upp með einfaldri línuteikningu. Andlitið er gegnsætt og langur hálsinn endar í 
hálfgerðum samruna við bakgrunn verunnar. Litir verksins eru að mestu leyti hvítur og grár 
sem síðan blandast bláum þegar fjarlægðin blasir við í efri hluta myndflatarins.  

Í Fyrstu snjóar sjáum við komu vetrarins, titill verksins gefur það í skyn sem og snævi þakið 
landslagið. Veran sem blasir við okkur gæti því verið tákngervingur vetrarins. 
„Snædrottningin kalda leggur gráhvíta slikju vetrarins yfir gulbrúna og mosagræna liti 
haustsins og boðar komu vetrarríkisins“.26 Við rétt sjáum í jarðbundna liti, líkt og þetta sé að 
skella á. Veran setur mark sitt á myndina, lætur finna fyrir komu sinni. Vangasvipurinn er 
sterkur og augað er áberandi líkt og það horfi til áhorfandans. Kjarval teiknar 
snædrottninguna af miklu öryggi og einfaldleika, tvíteknar útlínur hennar bera vott um góð 
tök á penslinum.  

                                                           
25

 Kristín G. Guðnadóttir. Náttúra / Náttúra, bls. 17. 
26

 Kristín G. Guðnadóttir. „Listferill Kjarvals“, bls. 410. 

Verkið hefur mikla dýpt og við sjáum fjöllin í fjarska, fjörðinn og skip. Spurningar vakna um 
tilvist skipsins innan myndarinnar og hvaða tilgangi það þjóni. Kjarval málaði oft skip, þau 
skjóta upp kollinum í málverkum hans yfir allan starfsferilinn. Skipin hafa oftar en ekki 
táknræna merkingu, því gæti það meira en vel verið að skipið eigi enn frekar að undirstrika 
komu vetrarins. Kjarval gæti hafa hugsað til æskustöðvanna, uppruna síns. Þar sem hann bjó 
í sveitabæ við Borgarfjörð Eystri. Hann ólst þar upp á síðasta áratug nítjándu aldar, það var 
fyrir tíð bifreiða og samgöngur fóru mest fram á hestbaki eða með skipum. Yfir vetrartímann 
var ekki hægt að ferðast mikið, sérstaklega ef frostið var mikið og snjóþungi mikill. Skip sigldu 
gjarnan inn að smáum bæjarlögum víðsvegar um landið og inn í firði, en slíkt var ómögulegt 
að vetri til vegna erfiðra aðstæðna. Skipið í verkinu Fyrstu snjóar gæti því allt eins verið 
haustskipið á leið sinni úr firðinum. Skipið tákn um samgöngur, samskipti við heiminn, var á 
förum og við blasti einangrun vetrarins.  

Verkið Fyrstu snjóar sýnir umbreytingar í náttúrunni, árstíðarskipti, og er að því leyti ekki 
ósvipað öðrum landslagsverkum Kjarvals. Hins vegar er sterk frásögn í þessu verki, þar sem 
samspil skipsins og verunnar í forgrunni vekur upp spurningar um tengsl þeirra. Verurnar í 
verkinu Úr Gálgahrauni eru annars eðlis þar sem óreiðan er áberandi og hver veran virðist 
vera í eigin heimi og ekki í miklum tengslum við hver aðra.  

 

 

VERKEFNI TENGD FYRSTU SNJÓAR 

ÁRSTÍÐIR Myndmennt, yngsta stig 

Er þetta veturinn í 
verki Kjarvals? 

Hvernig myndi 
sumarið líta út? 

Hvað er það sem 
einkennir vorið? 

Hvaða litir einkenna 
haustið? 

Skoðið veruna vandlega. Ýjað var að því að þarna sé um að ræða 
snædrottninguna sjálfa, eða persónugervingu vetrarins. Af hverju 
ætli hún sé svona þungt hugsi? Af hverju er hún ekki kát? Hvernig 
ætli hinar árstíðirnar líti út? 

Verkefnið felst í því að nemendur teikna einfaldar fígúrur með 
svipuðum hætti og Kjarval gerir í verkinu. Nema verkefnið snýst um 
að myndgera hinar árstíðirnar. Hvernig myndi sumarið 
persónugerast? Hvaða liti væri best að nota? Sem bakgrunn fyrir 
fígúrur árstíðanna er upplagt að hafa upp á tilbúnum myndum. Þar 
sem nemendur geta fundið myndir af landslagi sem þykja 
einkennandi fyrir mismunandi árstíðir.  

HAUSTSKIPIÐ Myndmennt, saga og samfélagsgreinar, mið- og efstastig 

Hvaða þýðingu ætli 
skipið hafi í málverki 
Kjarvals? 

Hvernig var fyrir 
ungan pilt að alast 
upp á sveitabæ? 

Hvernig voru 
samgöngur á seinni 
hluta nítjándu aldar? 

Hvernig eyddi Kjarval 
dögunum á 
unglingsárum sínum? 

 

Nemendur velta fyrir sér hlutverki skipsins í málverki Kjarvals. Hefur 
tilvist þess einhver áhrif á túlkun verksins? Nemendur bera síðan 
upplifun sína saman við hugmyndir Ásmundar Sveinssonar um 
mikilvægi skipa fyrir Íslendinga. Hvert er mikilvægi skipa í sögu 
Íslands? Hvað með haustskipin og aðstæður fólks í dreifbýli á 
tuttugustu öldinni?  

Verkefnið er tilvalið að tengja sögukennslu. Í lokamarkmiðum 7. 
bekkjar eiga nemendur „að hafa kannað og öðlast þekkingu á 
aðstæðum, viðhorfum og möguleikum ungs fólks á fermingaraldri, 
pilta og stúlkna, á dögum sveitasamfélags, einkum á Íslandi“.27 

Þannig geta nemendur varpa ljósi á aðstæður og lífsskilyrði 
Íslendinga á seinni hluta nítjándu aldar. Sama tíma og Kjarval var að 
vaxa úr grasi í Geitavík við Borgarfjörð Eystri. Útfrá verkefninu er 
hægt að álykta enn frekar um túlkun verksins Fyrstu snjóar. 

 

Tenging 
Í verkum Ásmundar Sveinssonar er einnig að finna tengingu við æskustöðvarnar. Í 
Vatnsberanum fjallar Ásmundur um upplifun sína á vinnukonunum á sveitabænum þar sem 
hann ólst upp.  

 

 

 

 

 

 

 

 

 

 

 

 

                                                           
27

 Aðalnámskrá grunnskóla: Samfélagsgreinar. Mennta- og menningarmálaráðuneytið, 2007, bls. 18. 

ÁSMUNDARSAFN 

Ásmundarsafn er upphaflega byggt sem vinnustofa og heimili Ásmundar Sveinssonar. Húsið 

stendur við Sigtún, rétt vestur af Laugardag. Það var reist í þremur áföngum árin 1942, 1946 

og 1955-59 og var breytt í sýningarrými árið 1982. Safnið opnaði svo formlega ári síðar. Í 

Ásmundarsafni er ávallt að finna sýningar á verkum Ásmundar, en hann ánafnaði 

Reykjavíkurborg stórt safn verka sinna ásamt húsinu sjálfu.  

„Kúlan“ svokallaða var fyrsti áfangi byggingarinnar, sem Ásmundur reisti árið 1942. 

Gælunafnið er dregið af hálfkúlulaga þaki hússins sem er eitt helsta einkenni þess. Kúlan var 

upphaflega byggð ofan á ferningslaga íbúðarrými og gaf Ásmundi aukna lofthæð sem hentaði 

vel fyrir starf hans sem myndhöggvari. Fjórum árum síðar bætti hann „Píramídunum“ við en 

það eru skáhallandi keilustúfar sem standa sitthvorum megin við innganginn. Mjó álman sem 

liggur á milli þeirra var einnig hluti af viðbótinni. Keilustúfarnir sækja lögun sína í píramída en 

eru með flötu þaki. Þriðji og síðasti áfangi sem Ásmundur reisti var „skemman“ skeifulaga 

rými sem stendur fyrir aftan fyrri byggingu. Sá hluti er með glerþaki og gefur góða lýsingu 

fyrir þau verk sem standa þar.28  

Í garðinum í kringum safnhúsið er mikið af verkum eftir Ásmund. Þar er meðal annars að 

finna Vatnsberann sem nánar er fjallað um hér á eftir. Í garðinum er að finna stækkaðar 

höggmyndir Ásmundar, sem varpa ljósi á hvernig hann hugsar verk sín. Þrátt fyrir að gera lítið 

verk hugsar hann þau oftar en ekki sem stór og mikil.29  

 

Vissir þú að.. 

Tekið er á móti skólahópum á virkum dögum milli klukkan 8:30 og 15:30, eða eftir 
samkomulagi. 

Almennur opnunartími safnsins er frá 10 til 16 alla virka daga. Frá 1. október til 30. apríl er 
opið frá 13 til 17 um helgar. 

Í garðinum við Ásmundarsafn má klifra í öllum styttum, nema þeim hvítu. Að öðru leyti má 
ekki snerta listaverkin. 

Höggmyndir Ásmundar er hægt að skoða frá mörgum sjónarhornum. Það er um að gera að 
ganga í kringum verkin til að sjá þau frá öllum hliðum.  

Ef vel viðrar má borða nesti úti í fallegum garði fullum af listaverkum. Annars mælum við 
með því að borða nesti áður en komið er í safnið þar sem nestisaðstaða er ekki til staðar 
innanhúss. 

Bakpokar og fyrirferðamiklir hlutir eru ekki leyfðir í sýningarsölum. 

 

                                                           
28

 Guja Dögg Hauksdóttir. Safnhúsin þrjú Hafnarhús, Kjarvalsstaðir og Ásmundarsafn. Listasafn Reykjavíkur, 

2009. 
29

 Sama rit. 

ÁSMUNDUR SVEINSSON (1893 ς 1982) 

Ásmundur Sveinsson er myndhöggvari sem fæddist árið 1893 á Kolstöðum í Dölum. Hann 

nam tréskurð hjá Ríkharði Jónssyni í Reykjavík áður en hann fór út til Svíþjóðar í frekara nám. 

Hann útskrifaðist frá listaakademíunni í Stokkhólmi árið 1926 og flyst þaðan til Parísar. 

Þremur árum síðar flytur hann hingað heim og sest hér að til frambúðar. 

Land og þjóð var honum ávallt hugleikið. Ásmundur sagði „landið og æskustöðvarnar“ vera 

helstu uppsprettu ímyndunarafls síns. 30 Hann var mjög þakklátur fyrir að vera fæddur og 

uppalinn í sveit, þrátt fyrir að sögn föður hans gæti hann aldrei orðið dugandi bóndi.31 Hann 

sótti innblástur í stórbrotna náttúruna. „Formtilfinning er meiri hjá fólki í fjalllendi en 

láglendisdölum“32 sagði Ásmundur. En til þess að geta orðið liðtækur í listinni varð hann að 

færa sig um set. „Dalirnir eru góðir, en ekki svo“.33 Tengsl manneskjunnar og náttúru eru 

oftar en ekki í fyrirrúmi í verkum Ásmundar, Vatnsberinn og Höfuðlausn eru dæmi um slíkt 

og fjallað verður nánar um það verk hér á eftir. 

Þegar Ásmundur flytur til Reykjavíkur árið 1915 var borgin í miklum vexti. Upphaf tuttugustu 

aldarinnar er tímabil mikilla breytinga í Reykjavík. Sjálfstæðisbaráttan er í hávegum höfð og 

árið 1918 verður Ísland fullveldi og unnið er að því að treysta grunninn að íslenskri þjóð, 

samfélags-, menningar- og efnahagslega. Reykjavík verður miðpunktur stjórnmála og 

menningarlífs og „listamennirnir höfðu sitt til málanna að leggja.“34 Umræður og umfjöllun 

um listir aukast í kjölfarið og mörg íslensk listamannaefni setja stefnuna erlendis í listnám. 

Markmiðið var að leggja sitt af mörkum í mótun nýrrar þjóðar. Um verk Ásmundar komst 

Halldór Laxness svo að orði: „hann hefur gert vandamál samanlagðrar heimslistarinnar að 

íslensku viðfángsefni; og íslensk viðfángsefni að heimslist.“35  

Á sjötta áratugnum fer Ásmundur í auknum mæli að vinna með málma. Ásýnd verka hans 

breytist vegna eiginleika efniviðsins. Hann fer að nota einfaldari form, myndgerir fyrirbæri 

eins og rafmagn og hljóðmúrinn. Áhugi hans á nútímatækni varð til þess að hann fjarlægðist 

manneskjuna og náttúruna og fór að vinna eftir þessum trölladómi sem hann kallaði nýtísku 

járnsmíði.36 

Á ferlinum vann Ásmundur með alls kyns efni og þar á meðal tré, steypu, gifs og járn. Verk 

hans eru af ólíkum toga og spanna allt frá einföldum fígúrum yfir í óhlutbundin tákn og form. 

Ásmundur sagði sjálfur að sér leiddust allar deilur um listastefnur, að hans mati voru liststílar 

og stefnur rétt eins og mismunandi rím í kveðskap.37  

                                                           
30

 Matthías Johannessen. Bókin um Ásmund. Reykjavík: Listasafn Reykjavíkur, 1999, bls. 35. 
31

 Sama rit, bls. 29. 
32

 Sama rit, bls. 27. 
33

 Sama rit, bls. 29. 
34

 Gunnar B. Kvaran. Mótunarárin í list Ásmundar. Reykjavík: Ásmundarsafn, 1996. 
35

 Halldór Laxness. „Viðstaða í myndaskemmu“. Í Ásmundur Sveinsson. Reykjavík: Helgafell, 1961, bls. 9. 
36

 Viðtal við Ásmund, birtist í Morgunblaðinu 10. okt árið 1953. 
37

 Matthías Johannessen. Bókin um Ásmund, bls. 19. 

VATNSBERINN 
1937  

 

 

 

 

 

 

Lykilorð: 

Listaverkið: Ummyndun, fjöll, 

manneskja. 

Inntak: Vinnukonur, vatnsberi, 

hvunndagshetjur. 

Samhengi: Réttindabarátta 

verkafólks, æskustöðvarnar, 

landslagið, minnisvarði. 

 

HETJUSKAPUR FÓLKSINS 

Vatnsberinn er upphaflega frá árinu 1937. Höggmyndina vann Ásmundur í Kaupmannahöfn 
þegar hann dvaldist þar á árunum 1936 – 1937. Verkið er einfalt og sýnir staka manneskju, 
konu með tvær vatnsfötur í sitthvorri höndinni. Föturnar liggja á jörðinni fyrir framan 
konuna, en við sjáum að hún heldur þéttingsfast utan um höldurnar. Þykkir handleggir 
hennar eru langir líkt og þungi vatnsfatanna togi hana niður til jarðar á meðan konan berst 
við að standa upprétt. Hún tekur skref áfram og er því á leiðinni eitthvert en átökin við 
föturnar setja greinilega strik í reikninginn. Hvert ætli hún sé að fara? 

Á þessu ári sem Ásmundur dvaldist í Kaupmannahöfn gerði hann 16 verk þar sem hann 
ummyndar mannslíkamann í verkum sínum. Með ummyndun ýkir hann ákveðna líkamshluta 
og einfaldar manneskjurnar án mikilla smáatriða. Fyrir Ásmundi var listræn sköpun ekki 
einvörðungu falin í því að sýna raunveruleikann, heldur væri spurningin ekki síður hvernig 
ætti að tjá hann.38 Eins og hann sagði sjálfur um Vatnsberann þá hafði hann tröllslega 
fjallamyndun Íslands í huga. Auk þess voru það vinnukonurnar sem hann sá í æsku „brjótast 

                                                           
38

 Gunnar B. Kvaran. Mótunarárin í list Ásmundar, bls. 39. 

út í hríðina og koma gaddfreðnar til baka með vatnsföturnar sínar.“39 Það var því heilmikið 
þrekvirki sem vinnukonurnar unnu með því að sækja vatn og ekki furða að handleggir 
vatnberans virki langir og þykkir. Það voru heilmikil átök sem fólk þurfti að leggja á sig við 
það eitt að sækja vatn.  

Listaverkið er ekki af neinni ákveðinni manneskju. Þrátt fyrir að hann minnist vinnukvenna úr 
heimahögunum í æsku gæti þetta verið hvaða vinnukona sem er, hvaða vatnsberi sem er. 
Gerð verksins minnist hetjuskapar fólksins í daglegu striti, eins og Ásmundur orðaði það 
sjálfur.40 Fleiri verk frá þessari stuttu dvöl í Kaupmannahöfn bera með sér sömu einkenni 
ummyndunar og óðs til hvunndagshetjunnar, eins og Járnsmiðurinn (1936), Þvottakonur 
(1936) og Straukonan (1936). Þetta allt eru einhverskonar minnisvarðar um vinnandi fólk. 

Myndhöggvarar vinna oft minnisvarða um fólk, yfirleitt af þjóðþekktum einstaklingum og 
sem dæmi má nefna styttuna eftir Einar Jónsson af Jóni Sigurðssyni við Austurvöll. Í tilfelli 
Ásmundar og vatnsberans er hetjan nafnlaus. Í stað þess að leggja áherslu á andlitsdrætti 
ákveðinnar manneskju eða einkenni sem aðgreinir þessa manneskju frá annari, ummyndar 
Ásmundur hana til þess að undirstrika erfiðisvinnu, átök og strit. Að vissu leyti endurspeglar 
þetta baráttu verkafólks frá upphafi tuttugustu aldar til þess tíma er verkin voru gerð. 
Verkafólk barðist fyrir bættum kjörum og aðstæðum. Þetta hafði það í för með sér að menn 
minntust ekki aðeins ákveðnum mönnum, forystusauðunum, heldur einnig verkafólkinu og 
hvunndagshetjunum. Þegar allt kom til alls var þetta spurning um að veita verkafólki 
virðinguna sem það taldi sig eiga skilið fyrir að vinna hörðum höndum. Þannig er hægt að 
hugsa verk Ásmundar sem framlag til aukinnar viðurkenningar á hetjuskap fólksins. 

 

Hvað er minnisvarði? Minnisvarði er gjarnan hlutur sem reistur er til minningar um atburð, manneskju eða 

hugmynd. Minnisvarða er ætlað að standa vörð um og minna okkur á eitthvað ákveðið sem þykir þess virði að 

muna. Til dæmis var stytta Einars Jónssonar af Jóni Sigurðssyni sett upp við Austurvöll árið 1931 í stað 

sjálfsmyndar Bertel Thorvaldssen með vonargyðjunni. Ætli mönnum þá hafi þótt mikilvægara að minnast Jóns 

Sigurðssonar en Bertels Thorvaldssen? 

Ćsmundur hafĦi sterkar skoĦanir § sl²kum minnisvºrĦum. Honum Ī·tti miĦur aĦ sj§ Īessa Ăbronskarla í 

bÞnumñ, merkilega meĦ sig, standa uppi § stºllum ² ·eĦlilegu §standi. ĂJ·n SigurĦsson er eins og sperrtur 

str§kur og segir: Sj§iĦ mig!ñ
41

 Ásmundur velti fyrir sér hvort að Jón Sigurðsson hafi verið svona merkilegur 

með sig. 

 

Vatnsberinn var settur upp á Litlu-Hlíð við Bústaðaveg árið 1967. Nítján árum eftir að 
Fegrunarfélag Reykjavíkur festi kaup á verkinu. Út frá kaupum á verkinu spunnust upp 
þónokkrar deilur og menn sögðu það svo gróft að ómögulegt væri að horfa á það. Deilurnar 
vöktu upp spurningar um fegurð og hlutverk listaverka í borgarlandslaginu. Fyrir Ásmundi var 
fegrun ekki í myndinni, heldur var líf og barátta fólksins innblástur í Vatnsberanum „Það sneri 
sér við í gröfunum, ef ég gerði úr því einhverjar sætabrauðskerlingar eða bronskarla með 
merkissvip“. Þetta voru tröllslegar hetjur, verndarar eins og fjöllin, „þannig hefur þetta fólk 
einnig verndað menningu okkar og sögu, fært okkur landið betra en það tók við því.“ 42 

 

                                                           
39

 Matthías Johannessen. Bókin um Ásmund, bls. 9.  
40

 Sama rit, bls. 9. 
41

 Sama rit, bls. 48. 
42

 Sama rit, bls. 56. 

VERKEFNI TENGD VATNSBERANUM 

HVER ER KONAN? Myndmennt, yngsta stig 

Hvað er konan að gera?  

Hvað er vatnsberi?  

Af hverju ætli Ásmundur 
hafi gert listaverk af konu 
að bera vatn?  

Þurfum við vatnsbera í 
dag? 

Hvaða störf vinnur 
fjölskyldan í daglegu lífi í 
dag? 

Verkefnið felur í sér að hugsa um okkar nánustu og þær 
hetjudáðir sem þeir hafa afrekað. Líkt og þegar Ásmundur 
hugsaði til vinnukvennanna í æsku. Getur eitthvað 
hversdagslegt verið merkilegt? 

Að því loknu gætu nemendur farið í það að vinna minnisvarða 
um þær hetjudáðir sem þeir upphugsuðu. Minnisvarðarnir geta 
verið í formi veggspjalds sem nemendur vinna. Þar sem þeir 
skrifa nafn viðkomandi, hetjudáðir og skreyta að vild. 
Viðkomandi getur verið mamma, pabbi, amma eða afi.  

Fyrir eldri nemendur er hægt að biðja þá að finna almenna 
hetjudáð sem getur átt við allar mömmur frekar en bara 
mömmu sína. 

 

 

UMMYNDUN Myndmennt, mið- og efsta stig 

Hvað er ummyndun? 

Hvernig myndgerir 
Ásmundur styrk, erfiði og 
spennu? 

Hvar er hægt að sjá 
ummyndun í umhverfi 
okkar?  

Fjölmiðlum? 
Auglýsingum? 

Er vatnsberinn ofurhetja? 

Er vatnsberinn ofurhetja fortíðarinnar? 

Verkefnið felur í sér að skoða hvernig ummyndun er notuð í 
verki Ásmundar og bera það síðan saman við ummyndun í 
myndmáli nútímamiðla. Sbr. ofurhetju í teiknimyndasögum, 
líkami þeirra er ekki eðlilegur heldur ummyndaður til þess að 
tákna styrk og kraft.43  

Nemendur geta síðan unnið úr vangaveltum sínum með því að 
teikna ofurhetjur, klippa auglýsingar úr blöðum eða ljósrita 
teiknimyndasögur. Einnig geta nemendur unnið með ýkjur og 
bjögun með hjálp tölvu. 44 

Útfrá þessu er einfalt að tengja umræðuna við ýkjur og ímyndir 
í auglýsingum.  

 

 

 

                                                           
43

 Aðalnámskrá grunnskóla: Listir. Mennta- og menningarmálaráðuneytið, 2007, bls 14. Lokamarkið 7. bekkjar. 
Fagurfræði og rýni. „Tengja lögmál myndlistar við frásagnir í myndmáli nútímamiðla“. 
44

 Sama rit, bls 13. „Við lok 7. bekkjar á nemandi að geta hagnýtt sér í hugmyndavinnu þróun ímyndar, s.s. ýkjur, 
bjögun, einföldun, stækkun og minnkun, m.a. með hjálp tölvu“. 

JAFNRÉTTISBARÁTTAN Samfélagsgreinar og myndmennt, efsta stig 

Minnisvarði um verkafólk. 

Hvaða þýðingu hefur það 
að gera minnisvarða um 
verkafólk? 

Hvernig fór 
jafnréttisbaráttan fram? 

Kvenréttindi. 

Kjarabarátta. 

Stéttabarátta. 

Hvaða fleiri íslenskir 
listamenn tileinkuðu sér 
sama viðfangsefni? 

Hver er munurinn á 
verkum Ásmundar og 
verkum annarra? 

Verkefnið felur í sér að skoða vatnsberann með 
jafnréttisbaráttuna í huga. Hvað hafði hún í för með sér á fyrri 
hluta 20. aldar?  

Nemendur geta fundið fleiri listaverk eftir Ásmund af verkafólki 
eða hvunndagshetjum. Þar koma til greina listaverk eins og 
Járnsmiðurinn eða Þvottakonurnar.  

Ennfremur er hægt að skoða listaverk fleiri íslenskra listamanna 
frá svipuðum tíma. Í listaverkum Jóns Engilberts, Gunnlaugs 
Scheving og Snorra Arinbjarnar birtast stundum verkafólk og 
ónefndar hetjur hversdagsins. 

Markmiðið með verkefninu er að kynna sér jafnréttisbaráttuna 
og hvernig hún birtist í myndlist. Efnið tengist 
áfangamarkmiðum 10. bekkjar í sögu.45 Tengsl myndlistar og 
samfélags eru sterk og getur hjálpað nemendum að öðlast 
dýpri skilning á sögu landsins.  

Framsetning verkefnis getur verið með myndrænum hætti, eða 
með kynningum og umræðu um birtingu jafnréttisbaráttunnar í 
myndlist.  

 

                                                           
45

 Aðalnámskrá grunnskóla: Samfélagsgreinar. Mennta- og menningarmálaráðuneytið, 2007, bls. 18. „Nemandi 
á að þekkja til fyrstu áfanga lýðræðis og jafnréttis á Íslandi og geta borið saman við grannlöndin“. 

HÖFUÐLAUSN 
1948 

Tré 

 

 

 

 

Lykilorð: 

Listaverkið: Ummyndun, 
fjallamynd, karl og kona. 

Inntak: Kvæði Egils 
Skallagrímssonar, að 
myndgera átök, skáldagyðjan 
og víkingurinn. 

Samhengi: Bókmenntir, 
íslenskur arfur. 

 

  

VÍKINGURINN OG SKÁLDAGYÐJAN 

Höfuðlausn er tréverk frá 1948 sem átti að vera minnisvarði um Egil Skallagrímsson og kvæði 
hans Höfuðlausn. Sagan segir að Egill hafi ort kvæðið á einni nóttu til heiðurs Eiríki Blóðöx. En 
sá hinn sami hafði einmitt dæmt Egil til dauða og var kvæðið nokkurs konar beiðni um lausn. 
Kvæðið hafði tilskilin áhrif og þegar flutningi lauk var Agli sleppt úr haldi. Höfuðlausn er 
ásamt Sonartorreki frægustu kvæði þessa skáldskaparvíkings. 

Ásmundur leitast við að tjá togstreitu sem hann sér í fari Egils. Í stað þess að myndgera 
flutninginn sjálfan, kýs Ásmundur að varpa ljósi á átök tveggja ólíkra manngerða. Annars 
vegar er það víkingurinn, karlmaðurinn vopnaður öxi, og hins vegar skáldagyðjan, konan. 
Manngerðirnar eru ummyndaðar með tröllslegu yfirbragði og bera með sér vott hins 
harðgerða íslenska fjallalandslags, þangað sem Ásmundur sækir sér myndbyggingu og 
form.46 

Ásmundur setur fram átök tveggja krafta í fari manns, fremur en að myndgera hann sjálfan. 
Enda sagði Ásmundur að ómögulegt væri að vita hvernig Egill liti út í raun og veru. 
Ummyndunin er áberandi í verkinu þar sem hann gengur skrefinu lengra en í eldri verkum, 
eins og Vatnsberanum. En markmiðið er ekki að gera raunsæa mynd af frægri söguhetju úr 

                                                           
46

 Gunnar B. Kvaran. Náttúran í list Ásmundar Sveinssonar. Reykjavík: Ásmundarsafn, 1993, bls. 57. 

fortíðinni. Áhugi Ásmundar felst í því að finna leið til að tjá manninn, sem skáld og víkingur. 
„Sætleiki á ekki við þar sem Egill er“ sagði Ásmundur og ennfremur sagðist hann ekki geta 
minnst Egils án þess að láta efnið hamast.47 

Höfuðlausn er verk gert í tré. Á fimmta áratugnum gerir Ásmundur tilraunir með þann 
efnivið, sem sjá má í öðrum verkum eins og Móðurást, Andvarp og Sonatorrek. „Mýkt og 
lögun trésins hafði áhrif á form verkanna og átti sinn þátt í að færa þau nær hinu 
óhlutbundna“48 Í Höfuðlausnum setur form efnisins svip á verkið. Samspil veranna tveggja, 
átökin, ramma líka inn tómt rýmið þeirra á milli. Ásmundur undirstrikar tengsl efnisins og 
holrýmis við náttúruna. „Allar þessar myndir eru vaxnar úr hafinu og fjöllunum“ segir 
Ásmundur, og ennfremur: „Ég hef oft séð svona hella sem hafið holar í klappirnar. Við 
verðum einnig að ramma inn loftið. Það kann enginn betur en náttúran sjálf.“49  

Ásmundur gerði einnig höggmynd út frá Sonatorreki, kvæði Egils Skallagrímssonar. Kvæðið 
samdi Egill í sorg vegna fráfalls sonar síns. Kvæðið er til minningar um mikinn missi og 
einkennist af sorg. Í verki Ásmundar, sem er upphaflega frá sama ári og Höfuðlausnir er 
formið og myndbyggingin svipuð. Samspil manneskju og landslags brýtur upp 
mannslíkamann og við getum borið kennsl á andlit, mennsk form og hörpu. Sonatorrek 
steypti hann upp og stækkaði stuttu síðar og stendur hún nú í höggmyndagarðinum í Sigtúni 
við Ásmundarsafn. 

 

 

VERKEFNI TENGD HÖFUÐLAUSN 

HVAÐ SÉRÐU? Myndmennt, yngsta stig 

Sérðu handleggi, 
fingur? 

Sérðu andlit, augu og 
munn? 

Sérðu fætur eða tær? 

Hvað sérðu fleira? 

 

Hvað er það sem þarf til að um manneskju sé að ræða? Í listaverki 
Ásmundar Höfuðlausnir eru tvær fígúrur sem taka á sig óvenjuleg 
form, með skírskotun í fjallalandslag. Nemendur eiga að koma 
auga á þau form í verkinu sem gera mannsmyndina. Fyrir 
heimsókn getur kennari útbúið lista yfir mannsform, eins og 
hendur, fætur, höfuð, auga, munn, sem nemendur eiga síðan að 
koma auga á í verkinu. Þetta krefst þess að þeir skoði 
gaumgæfilega, gangi í kringum verkin og uppgötvi á eigin spýtur 
þá hluta sem gera manneskjurnar í verkinu.  

 

 

 

                                                           
47

 Matthías Johannessen. Bókin um Ásmund, bls. 56. 
48

 Hanna Guðrún Styrmisdóttir og Pétur H. Ármannsson. Ásmundur Sveinsson: Listin meðal fólksins. 
[Sýningarskrá], Listahátíð í Reykjavík. 2002. 
49

 Matthías Johannessen. Bókin um Ásmund, bls. 56. 

EFNIVIÐUR Myndmennt, hönnun og smíði. Mið stig 

Hver er munurinn á að 
vinna með tré, steypu 
eða málma? 

Hvaða verkfæri ætli 
Ásmundur hafi notað? 

Hvernig getur þú 
undirbúið þitt tréverk? 

Hver er munurinn á 
myndlist, hönnun og 
smíði? 

 

Í Höfuðlausn vinnur hann verkið í tré, mýkt og lögun trésins hefur 
áhrif á hver útkoman verður. Nemendur skoða þetta nánar og 
velta fyrir sér muninum á því að vinna í tré, járn og steypu. 
Samanburður á verkum er lykilatriði þar sem nemendur gera sér 
grein fyrir efnivið listaverkanna og þeim fjölbreyttu tólum sem 
fylgja því að vinna með ólíkan efnivið. 

Einnig geta nemendur hugsað um fyrirætlan listamannsins, 
hvernig fjöll og manneskjur renna saman í ummyndun 
listaverksins. Hafa ber í huga sambærilegar áherslur í verki 
Ásmundar Vatnsberanum. 

Með þessu fá nemendur innsýn í vinnuferli listamanns. Nemendur 
vinna síðan eigið verk í tré. Verkefnið sameinar áherslur í 
myndmennt, þar sem nemendur eiga að nýta sér dæmi úr 
listasögunni við myndsköpun50, og áherslur í hönnun og smíði, þar 
sem nemendur fá innsýn í efnivið og handverk51, auk þess eru þeir 
hvattir til þess að leita að hugmyndum í umhverfi sínu.52 

 

 

HVER ER EGILL? Myndmennt, íslenska. Mið- og efsta stig 

Hvernig leit Egill út? 

Var hann með 
víkingahjálm? 

Er listaverk Ásmundar 
meiri tilbúningur en 
aðrar myndir af Agli? 

Hvernig sérð þú fyrir 
þér söguhetjur 
Íslendingasagnanna? 

Finnst þér betra að sjá 
myndir af hetjum 
Íslendingasagnanna? 

Nemendur finna myndir af Agli Skallagrímssyni og safna þeim 
saman. Þetta geta verið teikningar, myndir úr myndasögum eða 
höggmyndir frá hvaða tímabili sem er. Markmiðið er að skoða 
hvernig Egill hefur verið myndgerður í gegnum tíðina. En eins og 
Ásmundur bendir sjálfur á vitum við í raun ekkert hvernig hann 
leit út.  

Upplagt er að vinna verkefnið í tengslum við nám í íslensku. 
Þannig geta nemendur unnið verkefni í myndmennt samhliða 
lestri Íslendingasagna. Við lesturinn getur verið gagnlegt að gefa 
sér tíma til að ímynda sér hvernig söguhetjur Íslendingasagnanna 
litu út.  

 

                                                           
50

 Aðalnámskrá grunnskóla: Listir. Mennta- og menningarmálaráðuneytið, 2007, bls 12. Áfangamarkmið við lok 
7. bekkjar. 
51

 Aðalnámskrá grunnskóla: Hönnun og smíði. Mennta- og menningarmálaráðuneytið, 2007, bls. 14. 
Áfangamarkmið við lok 7. bekkjar. 
52

 Sama rit, bls. 15. Áfangamarkmið við lok 7. bekkjar. 

TRÚARBRÖGÐIN 
1956 

Járn og viður 

 

 

 

 

 

 

Lykilorð: 

Listaverkið: Einföld form, hringur, 

kross, bogi. 

Inntak: Kristin trú, heiðni, skip. 

Samhengi: Málmur, nútímatækni. 

 

 

KROSSINN OG SÓLIN 

Trúarbrögðin er verk frá árinu 1956. Ásmundur vann listaverkið með það í huga að reisa stórt 

tákn um landnámið í Reykjavík. Þarna vísar hann bæði í nútíð og fortíð, þar sem hann 

sameinar ólík tákn úr sögu landsins, trúarbragða forfeðra okkar og kristin viðhorf, eins og 

Ásmundur orðar það.53 Viðarbútarnir tveir eiga að tákna öndvegissúlurnar, þær sömu og 

Ingólfur Arnarsson notaði til að vísa á heppilegan stað til að nema land við Íslandsstrendur. 

Bogadregið járnið með hringlaga holrúmi teygir sig hátt upp í hálfhring, alda gnæfir yfir 

skipsstafninn á milli súlnanna. Hinum megin við ölduna er kross, tákn kristninnar, sem sést í 

gegnum sólina, heiðið tákn. Af þessum tveimur táknum ólíkra trúarbragða standa sólargeislar 

sem teygja sig um allt rými verksins. 

 Matthías Johannessen. Bókin um Ásmund, bls. 11. 



Bergsveinn Þórsson  Kennslupakki Listasafns Reykjavíkur 

35 
 

Hvað er tákn? Tákn er merki sem vísar á eitthvað annað en sjálft sig. Rétt eins og krossinn er tákn kristinnar 
trúar, og bókstafurinn A er tákn fyrir sérhljóðið a. 

Hvað er abstrakt? Abstrakt er orð yfir óhlutbundið. Notað í samhengi við myndlist þýðir það að listaverk vísi 
ekki í veruleikann. Abstrakt listaverk er ekki mynd af manneskju eða einhverju þekkjanlegu úr 
raunveruleikanum. Í strangasta skilningi vísar abstrakt listaverk ekki í neitt, það stendur fyrir sjálft sig. Rétt eins 
og hringur á mynd er bara hringform, ekkert annað. Í abstrakt verkum Ásmundar hafa formin yfirleitt táknrænt 
gildi. 

Trúarbrögðin mætti kalla abstrakt, eða óhlutbundið. En eins og mörg verka Ásmundar hefur 

það afgerandi inntak og er ekki óhlutbundið í strangasta skilningi. Táknrænt gildi verksins er 

áberandi en hann leggur ekki mikið upp úr vísun í raunveruleikann. Þvert á móti setur hann 

verkið saman úr einföldum formum. Þannig býr listaverkið yfir frásögn, sagða með formum 

sem hafa fjarlæga vísun í veruleikann.  

Verkið Trúarbrögðin er gert úr járni og við. Á sjötta áratugnum fór Ásmundur að vinna með 

járn. Það er ólíkt þeim efnum sem hann hafði áður tileinkað sér og eðli þess og samsetning 

krafðist annars konar vinnubragða. Í járninu sá hann birtingarmynd nútímans. Að eigin sögn 

var Ásmundur tíður gestur hjá járnsmiðum í Reykjavík. Agndofa stóð hann frammi fyrir 

ósýnilegum risaöflum sem nútíminn leysti úr læðingi. „Járnsmíðin var orðin að trölladómi, 

vélarbáknin virkuðu á mig eins og tröll.“54 Járnið er líka sérstakt fyrir þær sakir að það er 

auðvelt að móta það með réttum tækjum. Þannig einkennast mörg járnverk hans af miklum 

sveigjum og bogadregnum línum eins og sjá má í Trúarbrögðunum, Andliti sólar og Tristan og 

Ísold.  

 Viðtal við Ásmund, birtist í Morgunblaðinu 10. Okt árið 1953. 

Verkefni tengd Trúarbrögðunum 

EINFÖLD TÁKN Myndmennt, yngsta stig 

Hvar eru táknin? 

Sérðu hring? Kross? 

Ætli þessi sömu form 
sé að finna í öðrum 
verkum Ásmundar? 

Hvað heldur þú að 
hringur geti táknað? 

Nemendur eiga að koma auga á táknin. Þeir vita að í verkinu er að 
finna sól, kross, skip og fleira. Hvar eru þau? 

Mikilvægt er að hvetja nemendur til að ganga í kringum verkiðog 
sjá það frá öllum hlið til að undirstrika þrívíddina. 

Sem hluta af undirbúningi fyrir heimsókn í safnið geta nemendur 
útbúið einföld tákn. Teiknað hringi og krossa á blað, litað og klippt 
út til að taka með sér. Nemendur skoða síðan verkið með 
formunum og hefja leit að sömu formum í öðrum listaverkum 
Ásmundar. 

  

TRÚARLEG TÁKN Myndmennt og samfélagsgreinar, mið stig 

Af hverju er krossinn 
tákn fyrir kristni? 

Hvaða þýðingu hefur 
skipið? 

Hver er sagan á bakvið 
öndvegissúlurnar? Af 
hverju heldur þú að 
Ingólfur hafi notað þær 
til að velja dvalarstað? 

Getur þú fundið aðra 
merkingu á bakvið 
þessi tákn? 

Hvaða þýðingu hafa þessi tákn fyrir okkur? Tákn kristinnar trúar 
og heiðni. Krossinn, sólin og öndvegissúlurnar?  

Hvað með skipið? Hvað meinar Ásmundur þegar hann segir það 
hafa „fylgt okkur alla tíð og verið bjargvættur okkar. Fyrstu 
landbyggjendur Íslands komu á skipum og þau hafa haldið í okkur 
lífinu.“55 Hvernig hafa þau gert það? 

Verkefnið gengur út á að nemendur leitist við að útskýra þessi 
tákn með vísun í námsefnið. Framsetningin getur verið myndræn 
þar sem nemendur safna saman sömu táknum frá ólíkum 
uppruna, þeir geta teiknað upp táknin eða klippt út. Markmiðið er 
þó að nemendur átti sig á tengslum táknsins sjálfs og merkingu 
þess. Hver er uppruni krossins? 

 Matthías Johannessen. Bókin um Ásmund, bls. 12. 

MÁLMAR Samfélagsgreinar, efsta stig 

Hvernig breytir notkun 
járns listaverkum 
Ásmundar? 

Berðu saman verk eftir 
Ásmund úr ólíkum 
efnum. Hver er 
munurinn? 

Til hvers er járn notað? 

Hvað er stál? 

Hvers lags áhrif hafa 
tæknibreytingar á 
samfélagið og listir? 

Nemendur velta fyrir sér notkun járns í listaverki. Hvernig er það 
frábrugðið öðrum efnum? Samanburður á ólíkum listaverkum 
Ásmundar getur skerpt á slíkri umræðu. Skoðið Vatnsberann, 
hvernig er hann öðruvísi? Hefur efnið eitthvað að segja um það? 

Ásmundur heillaðist af málmum þegar hann fylgdist með 
járnsmiðunum. Þar sá hann að eigin sögn nýtísku járnsmíði. Hvað 
ætli það eigi að þýða? Hann sá birtingarmynd nútímans í járni og 
stáli, þessum trölladómi. Hvaða áhrif hafði járn og framleiðsla 
stáls á samfélag manna? Hefur ný tækni einhver áhrif? 

Ef nemendur átta sig á þeim breytingum sem eiga sér stað með 
ólíkum efnum í listaverkum Ásmundar gæti það hjálpað við að 
yfirfæra breytingar á samfélagið í heild sinni. 

Verkefnið getur snúist um að nemendur leiti uppi og fjalli um áhrif 
stáls á samfélagið.56 Hverjir eru helstu eiginleikar stáls og að 
hvaða gagni getur það komið? Enn er hægt að líta til Vatnsberans, 
hvaða áhrif höfðu vatnslagnir og kranar á starf verksins? 

 Aðalnámskrá grunnskóla: Samfélagsgreinar. Mennta- og menningarmálaráðuneytið, 2007, bls 19. 
Lokamarkmið 10. bekkjar. Tækni og tjáning. „Nemandi á að hafa þekkingu á tæknibreytingum, áhrifum þeirra á 
tjáningu“. 

HAFNARHÚS 

Hafnarhúsið er í miðbæ Reykjavíkur við Tryggvagötu. Húsið var reist frá árunum 1933 – 39 og 

síðan stækkað 1957 – 58. Það var upphaflega reist sem skrifstofu- og vörugeymsluhús 

Reykjavíkurhafnar og stóð það á landfyllingu sem gerð var við höfnina á öðrum áratug 

tuttugustu aldar.  

Árið 1998 til ársins 2000 var húsið endurgert með það að markmiði að koma fyrir starfsemi 

Listasafns Reykjavíkur, sýningarsölum og skrifstofu. Arkitektastofan Studio Granda sá um 

hönnun og endurgerð og var mið tekið af sögu staðarins. Útlit og hönnun Hafnarhússins er 

hugsað sem endursköpun og framlenging gamla bryggjuhússins við Vesturgötu. Bryggjuhúsið 

var nokkurs konar borgarhlið Reykjavíkur þar sem opið port var í miðju hússins sem tengdi 

saman höfnina og borgina. „Við endurgerð Hafnarhússins er minnið um gömlu bryggjuna 

vakið upp með ás sem sker skáhallt í gegnum gömlu bygginguna og opnar aftur tenginguna 

við höfnina og hafið“.57 Á táknrænan hátt vísar þá meginæð Listasafnsins í „hið horfna 

borgarport og hina gömlu líflínu borgarinnar við umheiminn“.58 

Í Hafnarhúsi eru sex sýningarsalir á tveimur hæðum, fjölnotasalur auk útiports. Erró skipar 

fastan sess í Hafnarhúsi og eru reglulega sýningar á verkum hans sem eru í eigu safnsins. Árið 

1989 gaf Erró safninu stórt safn verka sinna, um 2000 talsins. Errósafnið hefur vaxið jafnt og 

þétt síðustu árin, Erró hefur haldið áfram að bæta við gjöfina og safnið hefur keypt inn verk, 

sem nú telja um 3000. 

 

Vissir þú að... 

Tekið er á móti skólahópum á virkum dögum milli klukkan 8:30 og 15:30, eða eftir 
samkomulagi.  

Almennur opnunartími er þó frá 10 – 17 alla daga en auk þess er opið er til 20 alla 
fimmtudaga. 

Í Hafnarhúsi er hægt að fá að setjast niður á kaffihúsi safnsins og borða nesti ef heimsóknin 
er ekki á almennum opnunartíma. Aðrar ráðstafanir eru mögulegar en þurfa að vera í 
samráði við fræðsludeild með góðum fyrirvara.  

Bakpokar og aðrir fyrirferðamiklir hlutir eru ekki leyfðir í sýningarsölunum. Við inngang 
safnsins er að finna fatahengi svo gestir geti tekið af sér. 

 Guja Dögg Hauksdóttir. Safnhúsin þrjú Hafnarhús, Kjarvalsstaðir og Ásmundarsafn. Listasafn Reykjavíkur, 

2009. 
58

 Sama rit. 

GUÐMUNDUR GUÐMUNDSSON, ERRÓ (1932 - ) 

Guðmundur Guðmundsson (Erró) fæddist árið 1932. Guðmundur ólst upp á 
Kirkjubæjarklaustri þar sem sveitalífið bjó hann vel undir lífsbaráttuna. Þar lærði hann að 
vinna af krafti og að eigin sögn hefur hann ekki losnað við vinnusemina síðan.59 Árið 1949 
hefur hann nám í málaradeild Handíða- og Myndlistaskólans í Reykjavík. En þar kom 
áðurnefnd vinnusemi vel fram þar sem hann þyrsti í þekkingu og fylgdist vel með öllu sem 
boðið var upp á. Hann „gerði stöðugar tilraunir í öllum aðferðum og greinum sem hann 
kynntist, allt frá uppstillingu til sjálfsmynda, klippimynda til geometrískrar abstraktsjónar“.60  

Námsferill Erró endurspeglar þau vinnubrögð sem hann tamdi sér í Handíða- og 
Myndlistaskólanum, hann sótti menntun í hinum ýmsu greinum. Hann lagði stund á nám í 
Listaakademíunni í Osló auk þess að læra prentlist meðfram námi. Að því loknu fór hann til 
Ítalíu, var við nám í listaakademíunni í Flórens og fór til Ravenna í mósaíkskóla. Ítalir áttu í 
erfiðleikum með að bera fram nafn hans og því ákvað Guðmundur að taka upp nafnið 
Ferró.61 Vegna málaferla Gabriel Ferraud  gegn honum tekur Ferró upp nafnið Erró árið 1967, 
þar sem bæði nöfnin hljóma eins í framburði. 

Árið 1959 sest hann að í París og reynir fyrir sér á myndlistarsviðinu í Frakklandi. Hann 
kynnist mörgum listamönnum og ekki líður á löngu þar til hann er kominn inn í hringiðu 
listsköpunar. Hann tekur virkan þátt í listalífinu þar á bæ, ekki eingöngu málaralist heldur 
einnig gjörningum og kvikmyndagerð þar sem hann býr meðal annars til leikmyndir. Á 
þessum tíma er Erró farinn að vinna með klippimyndir sem hann hefur sem fyrirmyndir að 
málverkum.  

Árið 1964 verða þáttaskil í list hans þar sem hann einbeitir sér eingöngu að gerð klippimynda 
sem grunn í málverkum sínum. Hann hættir að vinna með eigin form og nýtir sér myndefni 
dægurmenningarinnar, teiknimyndsögur og auglýsingar sérstaklega. Hann sagði skilið við 
myndheim sem hann hafði skapað sem einkenndist af draugslegum fígúrum, beinagrindum 
og gagnrýni á iðn- og vélvæddan raunveruleika. Hann fann gagnrýninni nýjan og ferskan 
farveg með því að innlima í verk sín afurðir þessa iðn- og vélvædda heims. 

Síðan á sjötta áratugnum hefur Erró unnið markvisst með klippimyndir og nýtt þær sem 
efnivið í málverk sín. Hann hefur gert fjöldan allan af alls konar seríum þar sem hann sækir 
fanga víða. Hann hefur sankað að sér gríðarlega miklu efni sem hann vinnur upp úr og vísar í 
gömul málverk, teiknimyndasögur, auglýsingablöð, tímarit og jafnvel eigin verk. 

Erró hefur gert margar tilraunir með myndræna frásögn og myndbyggingu. Hann notar 
mismunandi rými og tíma í verkunum. Í sumum þeirra mætist fjöldi hluta frá mismunandi 
tímum eða stöðum á einum myndfleti. Allt er sett fram hlið við hlið, og það sem við köllum 
frásögn hefur hvorki upphaf né endi, eins og algengast er í bókum og sögum. Myndir Errós 
hafa oft enga sérstaka miðju eða útgangspunkt. 62 Auga áhorfandans grípur atriði víðsvegar 
um myndflötinn og söguþráðurinn er ekki línulaga. 

                                                           
59

 Viðtal við Aðalstein Ingólfsson fyrir Dagblaðið, 5. júní 1978. Hluti birtur í Danielle Kvaran. Erró í tímaröð, líf 
hans og list. Mál og Menning og Listasafn Reykjavíkur, 2007. 
60

 Danielle Kvaran. Erró í tímaröð, líf hans og list. Mál og menning & Listasafn Reykjavíkur, 2007, bls. 22. 
61

 Sama rit, bls. 54. 
62

 Ingileif Thorlacius & Þorbjörg Br. Gunnarsdóttir. Hugsað með augunum. 2.útgáfa. Listasafn Reykjavíkur, 2008. 

Lykilorð: 

Listaverkið: Klippimynd, einföld myndbygging 

Inntak: Vincent Van-Gogh, Sylvester P. Smythe 

Samhengi: Neyslumenning, teiknimyndasögur, listmálari 

Okkar Vincent 
1963 

Klippimynd 

 

TEIKNIMYNDIR 

Hér er um að ræða klippimynd þar sem Erró skeytir saman tveimur persónum, Sylvester P. 

Smythe og Vincent Van-Gogh. Verkið er tiltölulega einfalt í uppbyggingu þar sem 

persónurnar tvær deila með sér myndfletinum átakalaust og hafa hvorn helming útaf fyrir 

sig. Þrátt fyrir að virðast einföld og átakalaus vekur samsetning þessara tveggja persóna upp 

ýmsar spurningar og setur þær í nýtt samhengi þar sem þær deila sama rými innan rammans. 

Eiga þeir tveir eitthvað sameiginlegt? Titill verksins gefur einnig slíkum vangaveltum undir 

fótinn, er Sylvester P. Smythe okkar Vincent Van-Gogh? 

Verkið er frá árinu 1963 og er með fyrstu klippimyndum þar sem Erró sækir sér efnivið í 

teiknimyndir. Hann fer í fyrsta skiptið til New York í desember árið 1963 og kemst þar í kynni 

við allt það sem bandarísk neyslumenning hafði upp á að bjóða. „Hann var tíður gestur í 

stórmörkuðum og á skyndibitastöðum, þvældist um göturnar í leit að nýjum efniviði – 

póstkortum, myndskreyttum blöðum, umbúðum, hlutum sem hann ætlaði sér að nota síðar í 

klippimyndir/málverk“.63 Á þessum tíma eru klippimyndirnar orðnar grunnurinn að 

málverkum hans, myndefnið sækir hann eingöngu í dægurmenningu, tímarit og auglýsingar.  

Myndefnið í verkinu Okkar Vincent er fengið úr ólíkum áttum. Tvær persónur sem tilheyra 

sitt hvorri öldinni. Van-Gogh er frægur listmálari frá seinni hluta nítjándu aldar og Smythe 

tilbúin fígúra sem varð til sem andlit grínblaðsins Cracked. Það eru 73 ár á milli birtinga 

þessara mynda. Sjálfsmynd Van-Gogh var gerð 1889 og sýnir hún listamanninn sjálfan með 

litapallettu í hendi. Það er töluverð ólga í myndinni og sterkir litir hennar áttu að túlka innra 

ástand listamannsins. Vincent Van-Gogh var mjög persónulegur listamaður og lagði ríka 

áherslu á eigin túlkun í verkum sínum. En andstætt því situr tilbúin persóna vinstra megin við 

hann, Sylvester P. Smythe er skáldskapur frá grunni. Þetta er persóna sem var sköpuð sem 

nokkurs konar andlit tímaritsins Cracked, sem er grínblað í anda tímarita eins og Mad, þar 

sem menn keppast við að gera gys af mannlífi samtímans.. Myndefnið sem Erró sækir sér hér 

er af forsíðu tímaritsins frá árinu 1962. 

Eins ólíkar og þessar tvær persónur eru við fyrstu sýn vekur það upp spurningar um hvers 

vegna þeir rata saman á myndflöt í verki Erró. Er sú staðreynd að Smythe gæti verið okkar 

Vincent eða Van-Gogh samtímans, tákn um breytt samfélag þar sem auglýsinga- og 

tímaritabransinn hefur tekið yfir svið myndlistar? Með því að skeyta saman ólíkum efnivið er 

Erró hugsanlega að gefa eitthvað í skyn, sem þarf ekki að vera neitt ákveðið. Í verkinu 

mætast tveir tímar sem gæti eflaust vakið einhver hughrif hjá áhorfendum.  

 Danielle Kvaran. Erró í tímaröð líf hans og list, bls. 148. 

VERKEFNI TENGD OKKAR VINCENT 

EINFÖLD KLIPPIMYND Myndmennt, yngsta stig 

Hvað er klippimynd? 

Hvað hefur það í för með 
sér að taka tvær ólíkar 
myndir og setja þær 
saman í eina? 

Hvað getur þú notað til 
þess að búa til 
klippimynd? 

Nemendur gera einfalda klippimynd þar sem áhersla er lögð á 
möguleika þess að setja saman tvær myndir í eina. Verkefnið 
felst í því að sýna nemendum fram á möguleika klippimynda og 
jafnvel fara í nokkur helstu atriði sem gera klippimyndir (e. 
Collage) að einum fjölnýttasta miðli myndlistar samtímans. 

Gott er að hafa til taks efnivið úr ólíkum áttum eins og dagblöð, 
tímarit og teiknimyndasögur.  

 

Hvað er klippimynd? Flestir vita hvað klippimynd er og það er á færi flestra sem eiga skæri 

að vinna slíka mynd. En færri vita að klippimyndir, eða collage, er aðferð í myndlist sem 

spratt upp við upphaf tuttugustu aldar þar sem listamenn límdu efnivið úr 

raunveruleikanum inn á málverk. Klippimyndir gáfu listamönnum tækifæri til þess að setja 

saman efni úr ólíkum áttum og hnýta saman í myndræna heild. Skáldskapurinn er sterkur í 

klippimyndum og oft nýttu menn sér þessa aðferð til þess að ýkja og snúa út úr. 

Myndlistarmenn sem voru þekktir fyrir að nýta sér klippimyndatækni eru Picasso, Hannah 

Höch, Richard Hamilton og fleiri. Segja má að collage sé ein af áhrifamestu aðferðunum sem 

myndlistarmenn tuttugustu aldar tileinkuðu sér. 

 

OKKAR VINCENT Myndmennt, mið- og elsta stig 

Hver gæti verið okkar 
Vincent í dag? 

Hver var Vincent Van-
Gogh? 

Hvernig er best að setja 
fram hugmyndina um 
Vincent nútímans? 

Getur þú rökstutt val þitt? 

 

Það eru næstum liðin fimmtíu ár síðan Erró gerði verkið Okkar 
Vincent. Á þeim tíma hefur heilmargt breyst og er nemendum 
boðið að velta því fyrir sér hver gæti raunverulega verið okkar 
Vincent Van-Gogh. Í þessu felst að nemendur kynni sér Van-
Gogh og álykti út frá því hver gæti verið tilvalinn fulltrúi okkar 
tíma.  

Nemendur eru hvattir til þess að leita fanga víða og ekki 
einskorða sig við teiknimyndasögur líkt og Erró gerir í þessu 
verki. Hægt er að fara víða og gagnlegt getur verið að 
undirstrika að hér er um að ræða hreinan tilbúning. Nemendur 
geta síðan sett fram hugmyndir sínar myndrænt og kynnt 
niðurstöður. 

New Jersey 
1979 

Olía á striga 

 

 

Lykilorð: 

Listaverkið: Raunsæi, 
klippimynd, áferð. 

Inntak: kínverskir 
kommúnistar, Bandaríkin, 
vinsamlegt hernám. 

Samhengi: Austur og 
Vestur, ógn, 
menningarbyltingin. 

 

 

ALÞÝÐULÝÐVELDIÐ Í NEW JERSEY 

Verkið New Jersey tilheyrir seríu sem heitir Kínversk málverk og var fyrst sýnd árið 1975. Erró 

sagðist hafa unnið flestar klippimyndirnar árið 1973 þegar hann var í Hong Kong þar sem 

hann sá „sýningu sósíalraunsærra kínverskra málara“.64 Myndefni þeirra einkenndist af 

áróðri til heilla Alþýðulýðveldisins Kína. Erró heillaðist af glaðværum anda verkanna65, þar 

sem kínverskur almenningur birtist léttur í lund oft í fylgd Maó leiðtoga kínverska 

kommúnistaflokksins. Undir hans stjórn var Alþýðulýðveldið í Kína stofnað árið 1949 og var 

menningarbyltingunni hrundið af stað í hans tíð árið 1966. Þar var ýtt undir persónudýrkun 

Maó meðal annars með útgáfu Rauða kversins sem var samansafn tilvitnana í ræður og rit 

Maós. Menningarbyltingunni fylgdu róttækar umsviptingar og mikill óróleiki í 

alþýðulýðveldinu. Af því má leiða að sósíalraunsæi kínversku málaranna hafi verið áróður þar 

sem glaðvær andi verkanna var þóknanlegri þeirra sem voru við völd og sýndu ef til vill ekki 

rétta mynd af Kína. 

Árið 1975 fékk Erró boð frá Feneyjartvíæringnum að halda sýningu. Stór hluti sýningarinnar 

voru klippimyndir sem sýndu „vinsamlegt hernám kínverska hersins á Feneyjum“66 Síðar 

málaði hann tuttugu málverk eftir klippimyndunum. Þessar myndir voru einungis hluti af 

stærri seríu sem innihélt fleiri fræga staði eins og New York og Mílan. Ári síðar var haldin 

sýningin Erró, Kínversk málverk sem vakti mikla athygli sérstaklega vegna láts Mao Tse-Tung í 

september 1976. Sýningin var sett upp víða, Þýskalandi, Hollandi, Frakklandi og 

Bandaríkjunum. Í samskeyttum verkum Errós birtist samruni tveggja ólíkra heima austurs og 

 Danielle Kvaran. Erró í tímaröð, líf hans og list, bls. 238. 
65

 Obrist, Hans Ulrich. Erró. Galerie Ernst Hilger, án ártals, bls. 50. 
66

 Danielle Kvaran. Erró í tímaröð, líf hans og list, bls. 234. 

vesturs. Þessir glaðbeittu kommúnistar virðast þó skapa einhverskonar ógn innan um vinsæla 

ferðamannastaði vesturlanda, þrátt fyrir að vera yfirlýst „vinsamlegt hernám“ eins og tilviki 

sýningarinnar í Feneyjum. 

Erró hefur einnig sagt að með þessari seríu hafi hann gert Maó að miklum ferðalangi. „Maó 

fór bara einu sinni út fyrir landamæri Kína og þá til Moskvu. Hann fór í ferð umhverfis 

heiminn á mínum vegum. Ég fór með hann til Feneyja, Parísar og New York“.67 Í New Jersey 

sjáum við hins vegar kínverskan almenning og hermenn marsera um strætin og í bakgrunni 

sjást þekktar byggingar Manhattan eyju, eins og Empire State byggingin og skrifstofuhús 

Sameinuðu þjóðanna.  

Verkið er málað eftir klippimynd og talar Erró um það að honum finnist ekki nóg að vinna 

eingöngu klippimyndir. „Ég hef þörf fyrir að mála eftir henni. Olíulitir og upp á síðkastið 

þekjulitir sem gefa harða, þurra en glansandi áferð er tækni sem mér finnst leiða til 

fullnægjandi niðurstöðu.“68 Samspil myndefnisins er þétt og skapar nánast hina fullkomnu 

myndblekkingu69, rétt eins og Erró orðar það sjálfur bræðir tæknin saman hinar ólíku myndir 

í klippimyndinni.70  

 

Verkefni tengd New Jersey 

FERÐALANGUR Myndmennt, yngsta- og miðstig 

Hvers vegna ætli Erró 
hafi farið með Maó í 
ferðalag? 

Hvað er ferðalangur? 

Ef þú gætir farið hvert 
sem er, hvert vildir þú 
helst fara? 

 

 

Erró talar um það að hann hafi gert Mao Tse-Tung að ferðalangi í 
seríu sinni. Þannig skáldaði hann til myndheim um Mao þar sem 
hann var staddur víðsvegar um heiminn. Líkt og um væri að ræða 
myndaalbúm frá ferðalögum hans.  

Verkefnið snýst um að gera nemendur að ferðalöngum. Þar sem 
þeir gera klippimyndir af sjálfum sér, vinum og fjölskyldu í 
ferðum sem þau hafa aldrei farið. Samsetningin er í raun einföld 
þar sem nemendur finna myndefni af stöðum víðsvegar um 
heiminn sem þau hafa aldrei farið til en langar kannski að 
heimsækja og líma saman við úrklippur af sjálfum sér og fleirum.  

Verkefnið varpar ljósi á tilbúning myndefnis og þá möguleika 
sem fylgja því. Hægt er að vinna verkefnið á tölvur ef það þykir 
ákjósanlegra. 

 Sama rit, bls. 238. 
68

 Sama rit, bls. 240. 
69

 Sama rit, bls. 238. 
70

 Sama rit, bls. 240. 

KOMMÚNISTAR Samfélagsgreinar, mið- og efstastig 

Hvað er kommúnismi? 

Hver var Maó Tse-Tung? 

Sovétríkin, kalda stríðið. 

Hvernig endurspegla 
listir samfélagið?  

Af hlutleysi eða á 
einhvern annan hátt? 

Í verki Erró birtast tveir ólíkir heimar austurs og vesturs. New 
Jersey er upplögð kveikja að verkefni tengt sögu og 
samfélagsgreinum þar sem saga Kína er skoðuð. Hver var Maó 
og hvað gerði hann? Einnig er hægt að skoða efnið í víðara 
samhengi, Sovétríkin, kalda stríðið og þá ógn sem vesturlöndum 
var talin standa af kommúnisma.  

Í kjölfar þess er tilvalið að fjalla um tengsl myndlistar við 
samfélagið, samtímann og það sem á sér stað í heiminum hverju 
sinni. Er hægt að finna listaverk sem fjalla á einhvern hátt um 
ástand heimsins í dag? Endurspeglar listin heimsýn samtímans 
eða ummyndar hún hann á svipaðan hátt og Erró gerir í verki 
sínu hér? 

 

FÉLAGSLEGT RAUNSÆI Myndmennt og samfélagsgreinar, efsta stig 

Hvað er félagslegt 
raunsæi? 

Er hægt að búa til 
raunverulegan 
tilbúning? 

Hvers vegna ætli menn 
vilji gera myndlist sem 
lýgur? 

Hvað er áróður? 

Er hægt að finna fleiri 
dæmi um áróður í 
myndlist? 

Félagslegt raunsæi (e. social realism) er ákveðin stefna í myndlist 
sem varð til meðal annars í Sovétríkjunum og Kína. Þar sem 
listamenn endurspegla hugmyndir um stjórnmál og 
draumkennda sýn frekar en raunveruleikann. Með því að beita 
áróðri settu þeir fram raunsæjan tilbúning sem átti að hvetja til 
dáða og sýna hvernig heimurinn ætti að vera.  

Verkefnið felur í sér að nemendur kynna sér stefnuna, með 
einum eða öðrum hætti. Hægt er að kynna efnið fyrir 
nemendum og útdeila til þeirra ákveðnum verkum sem þau 
síðan greina út frá kynningunni. Auk þess er hægt að tengja við 
námsefni í sögu og samfélagsgreinum sem fjalla um það tímabil 
og svæði sem við á. Það getur dýpkað skilning þeirra á efninu 
bæði með tilliti til myndmenntar og samfélagsgreina. 

Lykilorð: 

Listaverkið: Hringform, rými, portrett. 

Inntak: Halldór Laxness, Mount Everest, átök 

Samhengi: Frásögn í myndlist og 
bókmenntum, goðsögn. 

Portrett af Halldóri Laxness 
1984 – 85 

Olíualkýð og olía á striga 

 

FRÁSAGNARSKÁLD 

Árið 1985 hélt Erró sýningu í Norræna húsinu á 31 málverki úr ýmsum seríum sem hann hafði 

unnið árin áður. „Hápunktur sýningarinnar var málverk af Halldóri K. Laxness, Nóbelsskáldi, 

sem listamaðurinn gaf Reykjavíkurborg“.71 Beðið var eftir þessu verki af töluverðri 

eftirvæntingu og segir Halldór Guðmundsson frá því að Nóbelsskáldið sjálft hafi fengið að líta 

verkið daginn fyrir opnun sýningarinnar. „Hér hittust víðförlir heimsborgarar; þjóðskáldið, 

komið á níræðisaldur, og myndlistarmaðurinn sem um síðir var orðinn þjóðinni mjög kær“.72 

Þetta var óvenjuleg viðbót við fjöldamargar portrett myndir sem til voru af Halldóri Laxness, 

en þó í anda þeirra mannamynda sem Erró hafði áður unnið. Erró hafði „stuðst við ljósmynd 

                                                           
71

 Danielle Kvaran. Erró í tímaröð, líf hans og list, bls. 297. 
72

 Halldór Guðmundsson „Fígúra í frásögn annars manns: Erró og Halldór Laxness“ Í Erró Mannlýsingar. Ritstj. 
Danielle Kvaran. Bókaútgáfan Opna og Listasafn Reykjavíkur, 2009, bls. 50. 

af viðkomandi og umgefið hann með brotum og pörtum úr þeim myndheimi sem honum 

tengdist, annaðhvort almennt eða í huga listamannsins“.73 

Í verkinu Portrett af Halldóri Laxness sjáum við margar myndir af skáldinu, fengnar úr ýmsum 

áttum. Þarna eru tvær ljósmyndir inni í hringformi sem kalla á athygli augans. Auk þess er að 

finna skopmynd af skáldinu sem og portrettmyndir sem aðrir eldri listamenn hafa dregið upp 

af Halldóri Laxness. Ólíkar birtingarmyndir skáldsins svífa um í stóru og miklu rými þar sem í 

fjarska er hæsta fjall heims, Mount Everest, „efalaust sem táknmynd um hvað Halldór reis 

hátt í ritmennsku sinni“ að sögn Halldórs Guðmundssonar.74 Í forgrunni eru heilmikil átök 

teiknimyndafígúra með norrænum víkingasvip. Erró sagði sjálfur að þarna væri um að ræða 

komu víkinganna til Vínlands þar sem indjánarnir tækju á móti þeim. Gæti þar verið táknræn 

mynd um glímu Halldórs við fornsögurnar og hinn íslenska arf.75  

Túlkun Halldórs Guðmundssonar er áhugaverð í þessu samhengi en þar gerir hann að 

umtalsefni stöðu listamannanna tveggja. Halldór Laxness sem var orðinn goðsögn í lifanda 

lífi, skáldið sem reis til hæstu hæða „og lagði heiminn að fótum sér“.76 Þrátt fyrir að hafa 

unnið í verkum sínum við það að afhjúpa mýtur í arfleið þjóðarinnar. „Hin forna hetjuhugsun 

er afhjúpuð í Gerplu, kúgun nýlendutímans í Íslandsklukkunni, vonlaus sjálfstæðisblekking 

smábænda í Sjálfstæðu fólki – alls staðar reynir skáldið að rjúfa blekkingarvefinn með frásögn 

sinni“.77 Líkt og talsmenn hinnar fígúratívu frásagnarlistar í myndlist sem Erró er gjarnan 

talinn tilheyra, er afhjúpunin mikilvæg þar sem skyggnst er undir yfirborðið. Frásagnarleg 

fígúratív var hreyfing í myndlist sem spratt upp í Frakklandi samhliða amerísku popplistinni á 

sjöunda áratugnum. Lögð var áhersla á gagnrýni og að kafa undir yfirborðið „í stað þess að 

dvelja glaðbeitt við það“.78 Líkt og Halldór Laxness setur Erró efniviðinn fram í nýju samhengi, 

afhjúpar mýtu nútímans með nýrri frásögn. Velgengni þeirra tveggja við afhjúpun mýtunnar 

hefur gleypt þá og gert að goðsögnum. 

 Sama rit, bls. 50. 

 Sama rit, bls. 50. 
75

 Sama rit, bls. 51. 
76

 Sama rit, bls. 51. 
77

 Sama rit, bls. 51. 

 Sama rit, bls. 50. 

Verkefni tengd Portrett af Halldóri Laxness 

MYNDLISTARSKÁLD Myndmennt og íslenska, öll stig 

Er hægt að skálda í 
myndlist? 

Hver er munurinn á 
bókmenntum og 
myndlist? 

Hvað er frásögn? 

Verkefnið felst í því að nemendur velti því fyrir sér hvort 
myndlistarmenn geti verið skáld. Er hægt að skálda í myndlist? Ef 
Erró er myndaskáld, hver er þá frásögnin í verkum hans? Nemendur 
geta rætt þessar ólíku listgreinar. 

Með því að nýta sér samanburð tveggja listgreina geta línurnar 
eitthvað skýrst og nemendur fá tilfinningu fyrir hvað þær eiga 
sameiginlegt og hvað skilur þær að. 

 

HALLDÓR LAXNESS Myndmennt og íslenska, efsta stig 

Veist þú hver 
Halldór Laxness var? 
Hvað var merkilegt 
við hann? 

Hvaða upplýsingar 
um Halldór Laxness 
er hægt að lesa í 
verk Erró? 

Verk Erró Portrett af Halldóri Laxness er upplögð kveikja að nánari 
kynnum af Nóbelsskáldinu. Í verkinu koma fram atriði eins og staða 
skáldsins og vísun í bókmenntaverk hans. Myndræn framsetning 
Errós getur sagt okkur ýmislegt um Halldór Laxness og því gagnlegt 
að notfæra sér það.  

Samkvæmt Aðalnámskrá grunnskóla eiga nemendur í 10. bekk að 
þekkja til íslenskra bókmennta að fornu og nýju og hafa lesið úr 
verkum nokkurra höfuðskálda.79 Enn fremur segir að nemendur eigi 
að vera læsir á myndmál, algengustu tákn og líkingar.80 

 

MÝTUR Myndmennt og lífsleikni, efsta stig 

Hvað er mýta, eða 
goðsögn? 

Hvað er Erró að búa 
til með verkum 
sínum? 

Er hægt að horfa á 
hlutina frá öðru 
sjónarhorni? 

Afhjúpar það 
eitthvað? 

Verk Errós fjallar að einhverju leyti um mýtur, goðsögnina sem varð 
til um Halldór Laxness. Í lífinu er allt fullt af mýtum og hlutir eru ekki 
alltaf eins og þeir sýnast. Samkvæmt áfangamarkmiðum við lok 
tíunda bekkjar í lífsleikni eiga nemendur til dæmis að skilja muninn á 
upplýsingum og auglýsingu. Auk þess eiga nemendur að vera færir 
um að meta réttmæti áróðurs.81 

Verk Errós, ekki einungis Portrett af Halldóri Laxness, eru tilvalinn 
útgangspunktur að umræðum varðandi mýtur, áróður, upplýsingar 
og auglýsingar. Hvað er það sem Erró skapar þegar hann umraðar 
efni samfélagsins og skapar nýtt samhengi? Er hann með þessu að 
afhjúpa einhverskonar mýtu sem hefur viðgengst? Þetta eru 
spurningar sem hægt væri að beina sjónum sínum að við nánari 
skoðun á listaverkum Erró. 

                                                           
79

 Aðalnámskrá grunnskóla: Íslenska. Mennta- og menningarmálaráðuneytið, 2007, bls. 8. Áfangamarkmið við 
lok 10. bekkjar. 
80

 Sama rit, bls 8. 
81

 Aðalnámskrá grunnskóla: Lífsleikni. Mennta- og menningarmálaráðuneytið, 2007, bls. 11. Áfangamarkmið við 
lok 10. bekkjar. 



Bergsveinn Þórsson  Kennslupakki Listasafns Reykjavíkur 

49 
 

 


